
Янгиланаётган Конституция

Юртимизда ой-
ларнинг султони Ра-
мазони шариф ҳукм 
сурмоқда. Бу улуғ 
ой ҳақида буюк му-
тафаккирлар ўзла-
рининг асарлари-
да тўхталишган ва 
замондош ларини ҳидоятга, комилликка ундашган. 
Бу улуғ ойда ҳар бир мўмин-мусулмон ўзини ҳам 
маънан, ҳам руҳан, ҳам жисмонан поклаб, ростлаб 
олиши табиий. 

“ИШИМ ҲИММАТИНГ “ИШИМ ҲИММАТИНГ 
БИРЛА ТОПСУН БИРЛА ТОПСУН 

НИЗОМ...”НИЗОМ...”

Навоийхонлик

ЯНГИ ЎЗБЕКИСТОННИНГ ЯНГИ ЎЗБЕКИСТОННИНГ 
ЙЎЛЧИ ЮЛДУЗИЙЎЛЧИ ЮЛДУЗИ

ÀÌÈÐ 
ÒÅÌÓÐ

Ёвузлар топтаган бу тупроқ ғоят
Мунғайди, адоват чиқди авжига.
Мағлуб ва паришон юртда, ниҳоят, 
Халоскор туғилди – Қирон буржида. 

Озодлик туйғуси қонда гупурди –  
Дунёни чулғади аждодлар шони. 
Ваҳший тўдаларни гўё супурди
Бепоён ҳудуддан Турон султони. 

Бу не кўргуликдир одамни одам
Ҳақорат айласа, этса занжирбанд? 
Зулмат қўрғонига ўт қўйиб шаҳдам, 
Эзгулик яловин кўтарди баланд! 

“Қаҳр қуюнлари чиқармас тутун,
Сиз энди озодсиз! – деди Туронга. –  
Зулмга йўл йўқдир! Бирлашинг бутун, 
Офият ёр бўлсин жумла жаҳонга!..” 

Тарихни кўрингиз, эй, аҳли башар, 
Бир улги олайлик шонли умрдан.
Бу олам ўрганса мудом ярашар, 
Тинчлик деб от сурган Буюк Темурдан!

Сирожиддин РАУФ

Янги Ўзбекистонда янги Конституция қабул қилиниши муносабати 
билан туман ва шаҳарларда, чекка ҳудудларда “Конституция меники, 
сеники, барчамизники!” шиори остида ўтказилаётган референдумол-
ди тадбирларга аҳоли турли қатламларининг қамраб олиниши муҳим 
аҳамият касб этмоқда. Жамиятимизнинг ижтимоий-сиёсий ҳаётида 
юксак аҳамиятга молик бу воқеа, албатта, юксак масъ улиятни – бу-
гунги, келажак ҳаётни қандай қуриш фуқароларнинг ўзларига боғ-
лиқ экани масъулиятини ҳис этишни талаб қилади. Эл орасида ном 
қозонган шоиру жамоат арбобларининг, хонанда-ю созандаларнинг 
чиқишларида эса, унинг залвори сезилиб турганини пай-
қаш қийин эмас.

Шеърий лаҳза

Назм

КЎКСИМДАГИ ЮРАК КЎКСИМДАГИ ЮРАК 
ГУЛОБИМ ЭДИГУЛОБИМ ЭДИ

Кўзимни юмаман беҳолдан беҳол,
Кўнглимда мизғийди бир парча осмон.
Яшил пардаларни силкитар шамол,
Куртаклар ичида беркинган  туғён.

“ОБИД КЕТМОН”ГА “ОБИД КЕТМОН”ГА 
ҚАЙТИБ...ҚАЙТИБ...

Адабиёт тарихидан маълумки, Абдулла Қодирий “Меҳробдан 
чаён”ни тамомлагач, “Амир Умархоннинг канизи” номли тарихий ро-
ман ёзмоқчи бўлган. Аммо 1932 йили 23 апрелда ВКП (б) Марказий 
Қўмитаси “Адабий-бадиий ташкилотларни қайта тузиш ҳақида” қа-
рор қабул қилади. Шу муносабат билан  Ўзбекистон Халқ Комиссар-
лари Совети раиси Файзулла Хўжаев (1896–1938 йиллар) адибни 
ҳузурига чорлаб, қишлоқ ҳаёти ҳақида бирор асар ёзишни таклиф 
этади. Бобомиз қишлоқ  ҳаётини ўрганиш мақсадида Тошкент шаҳри 
яқинидаги Кўктерак қишлоғига йўл олади… Гоҳ отда, гоҳда пиёда 
юриб, далаларни кезади, пахта чопиқларида қатнашиб, бободеҳқон-
лар билан суҳбатлашади. Шу тариқа “Амир Умархоннинг канизи” ро-
мани ортга сурилиб,  “Обид кетмон” қиссаси ёзилади ва 
асар 1935 йилнинг бошларида нашрдан чиқади.

Шеркон ҚОДИРИЙ

Миллий боғда муҳташам Адиблар 
хиёбони барпо этилди. Турли даврлар-
да халқ қайғуси, юрт равнақи йўлида 
ижод қилиб, миллий маънавиятимиз ва 
маданиятимиз фидойиси бўлган ижод-
корларга ёдгорлик ўрнатилди. Гул-че-

чакларга бурканган саришта ва кўркам 
бу макон ҳамиша гавжум. Талабалар, 
зиёлилар, турли муассасалар вакиллари 
уларнинг ҳайкаллари пойига гуллар қў-
йиб, адабий гурунглар ташкил қилиша-
ди. Ҳар гал бу ерга йўлим тушганида, 
миллий маънавиятимиз ва маданияти-
мизнинг кўзгуси ҳисобланган мажмуа-
нинг ташаббускори Президентимиз 
Шавкат Мирзиёевнинг сўзлари ёдимга 
тушади: “Адабиёт халқнинг юраги, эл-
нинг маънавиятини кўрсатади. Бугунги 
мураккаб замонда одамлар қалбига йўл 
топиш, уларни эзгу мақсадларга илҳом-
лантиришда адабиётнинг таъсирчан 
кучидан фойдаланиш керак. Аждодлар 
меросини ўрганиш, буюк маданияти-
мизга муносиб буюк адабиёт яратиш 
учун ҳамма шароитларни яратамиз”.

Давлатимиз раҳбарининг Адиблар 
хиёбонини адабиёт, маърифат ва мада-
ният масканига айлантириш, ҳар бир 
адиб ҳайкалини муайян олий ўқув юр-
тига бириктириб, бу ерда очиқ дарс лар, 
маърифий тадбирлар ўтказиш бўйича 
берган тавсиялари асосида Тошкент 
давлат техника университетининг бу 
гўзал хиёбонга нисбатан дахлдорлик 
туйғуси кучайди. Академик Евгений 
Бертельс таъбири билан айтганда, 
“янги романчилик мактаби асосчиси” 
Абдулла Қодирийнинг ҳайкали биз-
нинг университетимизга бириктирил-
ди. Шу ўринда эслатиб ўтиш жоизки, 

академиклар Оқил Салимов, Тўлқин 
Миркомилов, Қаҳрамон Аллаев, Но-
дирбек Юсуфбеков, Муҳаммадкабир 
Баҳодирхонов, Азмиддин Садридди-
нов, Ҳусан Эгамбердиев фаолияти 
Тошкент давлат техника университети 
билан боғлиқ бўлгани сабабли “акаде-
миклар даргоҳи” номини олган бу ўқув 
муассасасини энди “Абдулла Қоди-
рийчилар” деб атай бош лашди. Бундай 
баҳо қалбимизда чексиз фахр-ифтихор 
уйғотади. Бўлғуси инженер-техник 
ходимларнинг Абдулла Қодирий ижо-
дини ўрганиши ва шу орқали Ватанга 
муҳаббат туйғулари юксалиши давла-
тимиз раҳбарининг Адиблар хиёбони 
борасидаги ғоялари нақадар оқилона 
бўлганининг амалдаги исботидир.

Замонавий ахборот технологияла-
рини чуқур эгаллаган талаба ёшла-
римиз биринчи галда Абдулла Қоди-
рийнинг ҳаёти, ижоди ва меросига 
бағишланган электрон платформа яра-
тишга киришди. Бу ёзувчи ижодини 
тарғиб қилишда замонавий усуллардан 
фойдаланишнинг илк босқичи сифа-
тида аҳамият касб этади, десам хато 
бўлмайди. Қуёш барчага баробар нур 
сочгани каби, юксак истеъдод соҳи-
би Абдулла Қодирий асарларини ёшу 
кекса, касби коридан қатъи назар, се-
виб мутолаа қилади, олиму уламолар 
қарашларида ҳам, оддий ишчилар наз-
дида ҳам уларнинг қадр-қиммати бир-
дек ошиб бораверади. “Ўткан кунлар”, 
“Меҳробдан чаён”, “Обид кетмон” 
сингари йирик романларидан тортиб, 
қисқа ҳикоялари-ю ҳажвий-сатирик 
асарларигача – барчасини китобхон-
ларга етказиб беришда замонавий 
усуллардан фойдаланиш катта аҳамият 
касб этади. Портални ахборот билан 
тўлдириш жараёнида профессор-ўқи-
тувчилар бошчилигида Абдулла Қо-
дирийнинг ҳаёти, ижоди, мероси, фао-
лияти ҳамда унинг номи билан боғлиқ 
бўлган жойлар, адиб яшаган маҳалла-
лар, оқсоқолларнинг фикрлари ўргани-
либ, янги-янги маълумотлар тўпланди.

Ёзувчи ҳаёти ва ижодий меросининг 
очилмаган қирраларини очиш учун 
унинг оила аъзолари билан суҳбатлар, 
асар ёзиш жараёнидаги адибнинг бор-
ган жойлари бўйича экспедициялар 
уюштирилди. Буларнинг барчаси биз 
учун катта маънавий хазина. Тўплан-
ган материаллар улуғ ёзувчи Абдулла 
Қодирий сиймосини янаям ёрқинроқ 
тасаввур этишга ёрдам беради. 

Тошкент шаҳри марказидаги Алишер Навоий номли Ўзбекистон Мил-
лий боғи кейинги йилларда янада обод бўлди. Шинам йўлаклар, гулзорлар, 
кўркам манзаралар пойтахтимиз аҳолисининг кўнгилдагидек ҳордиқ чиқа-
ришлари учун яратилган қулайликлар ҳисобланади. Бугунги кунда юрти-
мизнинг қайси гўшасида бўлманг, ана шундай ўзгаришларга, қурилиш ва 
ободонлаштириш ишларига дуч келасиз. 

           ХАЛҚ            ХАЛҚ 
ЮРАГИДАН ЮРАГИДАН 
ЖОЙ ОЛГАНЖОЙ ОЛГАН

       АДИБ       АДИБ

10 àïðåëü – Àáäóëëà £îäèðèé òàâàëëóä òîïãàí êóí

Инсон ҳақ-ҳуқуқи, эркинлигига 
амал қилиш керак, деган тушунчада-
ги Ғарб жамияти бунақа маза-матра-
сиз оҳангларга шунчаки вақтихуш-
лик деб қаради, лоқайдлик қилди 
ёки уни кишиларни жамиятнинг 
долзарб вазифаларидан чалғитиш 
воситаси, деб билди. Охир-оқибат 
реп, рок ва шу кабилар инсон маъ-
навиятини емиришини, лоқайдлик, 
сурбетлик, худбинлик иллатларини 
авж олдиришини ўзлари ҳам тушу-
ниб етдилар. Аммо энди кеч, ёвуз 
оҳанглар оммалашиб улгурган эди! 
Дунё эътироф этган Бетховен, Бах, 
Моцарт, Шуберт, Чайковский каби 
буюк бастакорларнинг эзгулик ва 
инсонпарварлик руҳидаги мусиқала-
рини эшитувчилар кескин камайиб 
кетди. Буни Ғарб оммавий ахборот 

воситаларида ўша жойнинг етук му-
тахассислари очиқ эътироф этмоқда.  

Ғарб дунёсини фақат қора ранг-
ларда кўрсатиш ҳам адолатдан эмас. 
Бир воқеани яхши эслайман. Тош-
кент университетини битириш ара-
фасида яқин дўстларимиздан бири 

севгилисидан айрилди. Қизнинг 
ота-онаси, ҳатто донгдор устозимиз 
Озод Шарафиддинов совчи бўлгани-
га қарамай,  қандайдир сабабларга 
кўра қизни йигитга беришмади ва 
юртига олиб кетиб қолишди. Дўс-
тим қаттиқ тушкунликка тушди. Бир 
куни унинг кўнглини кўтариш, далда 
бериш мақсадида шаҳарга олиб чиқ-
дим, суҳбатлашдик. Кейин “Соқов ва 
севги” номли фильмни кўрдик. Акси-
га олиб, севги изтироблари тўғриси-
да экан. Ҳолатга мос шу қадар ҳазин 
мусиқа танланган эканки, дўстим 
бирданига ўкраб юборди. Ўзим ҳам 
биринчи бор “Ёлғиз чўпон” куйини 
эшитганимда қаттиқ таъсирланган, 
бу мусиқани топиб ёздириб олгун-
ча тинчимаган эдим. Бошқа бир гал 
Анқарадан Арзирумга учиш пайти-
ни кутиб ўтирарканман, қайдандир 
ёқимли, руҳиятни аллаловчи, куй 
оҳиста таралди. Қимир этмай куй-
ни охиригача эшитдим. Бу куйни 
британиялик машҳур хонанда Ло-
ренна Маккеннет ижро қилган экан. 
Ғарбда ҳам руҳиятга шифобахш таъ-
сир кўрсатувчи ноёб мусиқалар ҳануз 
яратилмоқда. 

Муҳокама учун мавзу

БОШ МУҲИММИ ёки ОЁҚ?

Таассуф билан айтиш керакки, кейинги вақтларда қулоқни ба-
танг қиладиган, бошни ғовлатадиган реп, рок оҳангларига мойил, 
“бэбби бумер”ларга кўр-кўрона эргашадиган ёшлар кўпаймоқда. 
Ҳолбуки, бунақа реп, роклар инсондаги ҳайвоний инстинктларни 
авж олдиришга мўлжалланган. Шунинг учун ҳам бунақа оҳангларга 
“шайтоний мусиқа” деб ном берилган.

Ҳалима АҲМЕДОВА

Бошланиши 1-саҳифада

ЯНГИ ЎЗБЕКИСТОННИНГ 
ЙЎЛЧИ ЮЛДУЗИ

Сўнгги йилларда жаҳон ҳам-
жамиятида очиқ-ошкоралик ва 
шаффоф ликни, халқ манфаати ва 
инсон қад ри ҳимояланишини тақ-
дим этиб келаётган Янги Ўзбе-
кистон стратегик мақсадларини 
қонун йўли билан мустаҳкамлаб 
қўйилишини халқ сайлов йўли 
билан овозга қў йиб, демократик 
тамойиллар асосида яна бир бор 
тасдиқлаб олиш истак-хоҳиши-
ни билдирмоқда. Албатта, қабул 
қилиниши кўзда тутилган Янги 
Ўзбекистоннинг янги Конститу-
цияси асрлар давомида халқимиз 
манфаатлари йўлида хизмат қи-
лиши кўзда тутилган. Шуни очиқ 
эътироф этиш керакки, сўнгги йил-
ларда “халқ билан мулоқот”, “халқ 
қабулхоналари”, “халқ манфаати”, 
“электрон ҳукумат”, “виртуал қа-
булхона”,  “шахсий масъулият” 
сингари янги иборалар ҳаётимиз 
мазмун-моҳиятини ташкил эта 
бошлади. Таъкидлаш лозимки, 
Конституция барча жорий қонун-
ларнинг асоси, давлатчилик бел-
гисидир. “Тўғри яшамоқ, бошқа 
одамга зарар келтирмаслик, ҳар 
кимга ўзига тегишли бўлган нар-
сани бермоқ” деган сўзлар аосида 
шаклланадиган инсон ҳуқуқлари 
билан боғлиқ давлат қонунлари 
яхшилик, адолат ва қонунийликни 
тарғиб этади. Шу маънода, давла-
тимиз раҳбарининг “Конституция 
ва қонун устуворлиги – фаровон 
ҳаёт гарови” деган тушунча фуқа-
роларимизнинг онги ва қалбидан 
чуқур ўрин эгаллаши ҳамда ижти-
моий эҳтиёжга айланиши лозим”, 
деган кўрсатмалари бу жараёнда 

дастуриламал бўлиб хизмат қила-
ди. Шу ўринда буюк юнон олими 
Афлотуннинг “Халқ қонунларга 
эҳтиёж сезиб, уларни пухта ўр-
ганса, бу фақат унинг ўзига фой-
да келтиради. Акс ҳолда қонун-
дан кўзланган мақсадга эришиб 
бўлмайди”, деган сўзларини ҳам 
эслаш жоиз.

Ҳар бир ота-она ўз фарзанд-
ларининг келажагини, уларнинг 
бахтли ҳаёт кечиришини истаган 
ҳолда меҳнат қилади, шу асно 
жамиятга ҳам фойда келтиради. 
Сўнгги йилларда Президентимиз 
раҳнамолигида Янги Ўзбекистон-
да Учинчи Ренессанс пойдевори 
қўйила бош лангани айтилмоқда. 
Бу, албатта, халқ фаровонлиги, 
миллат сергаклиги билан чам-
барчас боғлиқдир. Аҳолиси сони 
жадал кўпайиб бораётган юрти-
мизда қизларимизнинг  жамият-
да  ўрин топиши қонуний жиҳат-
дан мустаҳкамлаб қўйилгани ҳар 
жиҳатдан фойдалидир. Бунинг 
учун, аввало, улар оилада қадр 
топиши керак. Уларнинг бахтли 
ҳаёт кечириши соғлиғи, маъри-
фати билан боғлиқ. Шунда кела-
жаги ҳам таъминланади. Бу ҳақда 
қайғуриш адолатли жамиятнинг 
бурчи ҳисоб ланади. Афсуски, ҳа-
ётда қизимни тезроқ турмушга 
берсам, хотиржам бўлардим, де-
ган нотўғри қараш билан ўз ҳа-
ловатини ўйлайдиган ота-оналар 
оз бўлса-да, учрабди. Таъкидлаш 
лозимки, 16-17 ёшли қизларини 
мактаб партасидан турмушнинг 
аччиқ зарбасига рўбарў қилаётган 
ота-оналар ҳам уларнинг бахти 
ҳақида орзу қилган ҳолда, ихти-
ёрсиз равишда тескари натижага 

дуч келишади, фарзандларининг 
бахт сиз бўлишига сабабчи бўлиб 
қолишади. Зеро, зарурий кўник-
маларни эгалламай, билим олмай 
туриб турмушга чиққан қиз – аёл, 
рафиқа, она, бека, жамият аъзо-
си сифатида вазифаларини тўкис 
адо этишга қийналади. Оқибатда 
ажримлар кўпайиб, болалар ти-
рик етим, ёшгина аёллар бир умр-
га бахтсиз бўлиб қолмоқда. Энг 
ачинарлиси, она ва болалар ўлими 
ҳам аксарият ҳолларда айнан 16-
17 ёшда турмушга узатилганлар 
орасида кузатилмоқда. Вазифам 
тақозоси билан мурожаат қилган 
оилаларнинг хонадонига кириб 
бораман. Кўп ўринда қийнал-
ганлар илмсиз, ҳунарсиз, ишсиз, 
жисмонан ва руҳан чарчаган хо-
тин-қизлардир. Янги таҳрирдаги 
Конституциянинг 58-моддасида 
“Хотин-қизлар ва эркаклар тенг 
ҳуқуқлидирлар. Давлат хотин-қиз-
лар ва эркакларга жамият ҳамда 
давлат ишларини бошқаришда, 
шунингдек, жамият ва давлат ҳа-
ётининг бошқа соҳаларида тенг 
ҳуқуқ ва имкониятларни таъмин-
лайди”, деган норманинг кири-
тилиши авлод тарбиячиси бўлган 
аёлларимизнинг ҳақ-ҳуқуқларини 
кафолатлайди. Мен референдумда 
аёлларимизни фаол бўлишга чақи-
раман. Чунки Конституция йўлчи 
юлдуз каби Янги Ўзбекистон йў-
лини ёритиб туради, бу йўл ҳам-
мамизники – меники, сеники, бар-
чамизники! 

Барно ҲАСАНОВА,
 Қўқон шаҳар ҳокими 
ўринбосари, оила  ва 

хотин-қизлар бўлими бошлиғи

“Ўзбеккино” Миллий агент-
лиги (ҳозирги Ўзбекистон Рес-
публикаси Маданият ва туризм 
вазирлиги ҳузуридаги Кинема-
тография агентлиги) томонидан 
давлатимиз раҳбари ғоя си асоси-
да Адиблар хиёбонида ёдгорлик 
ҳайкаллари ўрнатилган 24 нафар 
ижодкор ҳақида суратга олинган 
“Халқ юраги” туркумидаги ҳуж-
жатли фильмлардан бири Аб-
дулла Қодирийга бағишланди. 
Мазкур фильмни суратга олишда 
Тошкент давлат техника уни-
верситети ҳар томонлама – ҳам 
маънавий, ҳам моддий жиҳат-

дан ҳамкорлик кўрсатди. Абдул-
ла Қодирий ҳаётининг оммага 
маълум бўлмаган жиҳатларидан 
айримлари мазкур фильм да ўз 
аксини топ ди. Фильм тақдимоти 
Адиблар хиёбонининг ўзида ўт-
казилиши эса аваллари ҳеч куза-
тилмаган бир янгилик сифатида 
қаралди. Ўша куни пойтахт аҳли 
ва меҳмонлардан иборат томоша-
бинлар йиғилгани сабабли хиё-
бон байрамона тус олди, Абдулла 
Қодирий руҳи шод бўлди.

Ҳар қандай маърифати улуғ, 
маданияти юксак халқда бўлгани 

каби, бизда ҳам шу тариқа улуғ 
адибимизнинг ҳаёти ва ижодига 
оид материаллар тўкислик касб 
этиб, адабий жараённи бойитиш-
га хизмат қилади. Ёшларга ижод 
мактаби вазифасини ўтайди. Ай-
тиш жоизки, бу каби жараёнда 
иштирок этган талабалар дунёқа-
раши кенгаяди. Ёзувчининг бо-
шидан ўтказганларини, Ватанга 
қандай хизмат қилиш лозимлиги-
ни қалбан ҳис этади. Шунингдек, 
ўқув жараёнида Абдулла Қоди-
рийнинг асарлари, ҳаёти ва ижо-
дига бағиш ланган мавзулар фан 
дастурларига киритилди. Ижти-
моий-гуманитар фанларни ўқи-
тишда бу улуғ сиймонинг ижоди-

дан кенг фойдаланила бошланди. 
Адиб ҳаёти ва ижодига бағишлан-
ган турли танловлар ва конферен-
циялар, учрашувлар уюштирилди. 
Унинг номида стипендия ташкил 
этилди. Бу жараёнда ижодкор 
талабаларимизнинг назмий ва 
нас рий машқлари тўплам ҳоли-
да чоп этилди. Абдулла Қодирий 
номидаги маданият ва истироҳат 
боғи, ижод мактаби ва уй-музейи 
билан кенг ҳамкорлик алоқалари 
ўрнатилди. Абдулла Қодирий но-
мидаги Ижод мактабини оталиққа 
олдик. Мактаб раҳбарияти би-

лан таълим муассасасига рақам-
ли технология ларни жорий этиш 
бўйича бир қанча масалалар бўй-
ича келишилди.

Абдулла Қодирий уй-музейи 
билан мунтазам алоқа олиб борил-
мокда. Турли тадбир ва учрашув-
лардан ташқари дарс жараёнлари 
музейда олиб борилиши талаба-
ларнинг қизиқишини янада ошир-
моқда. Уларнинг ўзлари музей-
ни компьютер ускуналари ҳамда 
мебел жиҳозлари билан таъмин-
лашда, уларни ўрнатишда яқиндан 
ёрдам беришди. Қодирийшунос 
олимлар ва шоир-ёзувчиларни 
жалб қилган ҳолда талабалар ўр-
тасида ўтказилаётган танловлар 
ҳам ижобий натижалар бермоқда. 
Танлов ғолиблари моддий ва маъ-
навий жиҳатдан рағбатлантириб 
борилади. Шунингдек, Абдулла 
Қодириий номидаги Ижод макта-
би ўқувчиларини степендия билан 
таъминлаш ҳам йўлга қўйилди. 
Ўзбек тили кафедраси адиб ҳаёти 
ва ижоди ҳақида олиб борилаёт-
ган изланиш лар республикамиз 
матбуотидан ташқари “Техника 
маскани” деб номланган 2000 нус-
хада чоп этилаётган университет 
газетасида ҳам ёритиб борилади. 
Ҳозирги кунда университетда Аб-
дулла Қодирий музейини янги-
ча ҳолатда ташкил этиш ишлари 
олиб борилмоқда.  Тошкент давлат 
техника университетида амалга 
оширилаётган бундай маърифий 
ишлар, Адиблар хиёбонида Абдул-
ла Қодирий ҳайкали ёнида ўткази-
лаётган маънавий-маърифий дар-
слар, учрашув ва китобхонликлар 
халқ юрагидан жой олган буюк 
адиб руҳини шод этади.

Садритдин ТУРОБЖОНОВ, 
Ислом Каримов номидаги 
Тошкент давлат техника 

университети ректори, техника 
фанлари доктори, 

профессор

Бошланиши 1-саҳифада

ЁМОН ҚЎШИҚЧИБир куни қўшни овулдан отамни кўргани келган йигитлар 

бир қўшиқчини дўппослашганини айтишди.

– Нега урдингиз? – сўради отам.

– У қўшиқ айтганда қилиқ қилар экан, атай йўталади, 

сўзларни бузиб айтади, гоҳ чийиллайди, гоҳ итга ўхшаб ув-

лайди. Хуллас, у қўшиқни расво қилди, биз уни тутиб олиб 

дўппосладик. – Нима билан урдиларинг?
– Кимдир камари билан, кимдир тепкилади, кимдир мушт 

туширди. – Қамчилаш ҳам керак эди. Яна шуни сўраб қўяй: унинг 

қайси жойига урдиларинг? 
– Кўпроқ юмшоқ жойига туширдик, бўйни ҳам калтакдан 

бенасиб қолмади. – Аммо барчасига унинг боши айбдор эди...

Расул Ҳамзатовнинг 

“Менинг Доғистоним” китобидан олинди.
Асрор Мўмин таржимаси.

ЁН ДАФТАРДАН

Мусиқа нафақат руҳиятга, балки 
танга ҳам шифобахш таъсир кўрсата-
ди. Америкалик психотерапевт Стив 
Смит Техас университети талабала-
рининг иккита гуруҳида битта та-
жриба ўтказган. Биринчи гуруҳдаги 
талабалар вазифани сукунат ҳукмрон 
бўлган хонада, иккинчи гуруҳдаги-
лар мумтоз мусиқанинг сокин садо-
лари остида бажарганлар. Натижалар 
таҳлилида иккинчи гуруҳ талабалари 
юқори баҳоларга лойиқ кўрилгани 
аниқланган. Стив Смит бу тажри-
басига асосланиб, мусиқа хотирлаш 
қобилиятини кучайтириши тўғриси-
даги хулосага келган. Руминиянинг 
Ясса шаҳридаги болалар тиш шифо-
кори профессор Мирча Руси бир неча 
йил давомида мусиқанинг хаста бо-
лаларга таъсирини ўрганган ва муай-
ян оҳангдаги мусиқа хаста болаларни 
оғриққа янада чидамли бўлишига, 
яраларнинг тезроқ битишига таъсир 
қилишини аниқлаган. 

Бугун эса ўзлари бўғзигача маъ-
навий қашшоқлик ботқоғига ботган 
“оммавий маданият” ихтирочилари 
Шарқ мамлакатлари маънавияти ва 
маданиятини ичдан бузиш нияти-
далар. На сўзи, на куйининг маъно-
си, мағзи бўлмаган реп, рок ларнинг 
асосий зарари – маънавиятга бера-
ётган зарбасидир. Бундан ташқари, 
улар соғлиққа ҳам кони зиён. Чун-
ки шовқин маълум бир даража(де-
цибал)дан ошганидан кейин мия ва 
юрак фаолиятини издан чиқариши-
ни мутахассислар аниқлаган. 

Сўнгги вақтларда тузуккина ижро 
қобилиятига эга, аммо мўмай даро-
мад ёки қарсак кетидан қувган ай-
рим ёш хонандалар мумтоз мусиқа 
мухлиси кам, концерт заллари тўл-
майди, деган баҳонани рўкач қилиб, 
ўзларини сершовқин реп, рокка ур-
моқдалар. Чаламулла бошловчилар 
бўлса, шанғи мусиқа ижрочиларини 
“юлдуз” деб ёшларни чалғитмоқда.  
Бу “юлдузча”лар шу йўллар билан 
тезроқ жаҳон миқёсига чиқаман, 
деб ўйласалар ажабмас. Афсус-
ки, реп, рок ва ҳоказоларнинг энг 
зўр бақироқлари хорижда тиқилиб 
ётибди. Ғарбдаги чинакам мусиқа 
ихлосманд ларини фақат беназир, 

тенги йўқ миллий санъатимиз билан 
қойил қолдириш мумкин. Турғун 
Алиматов, Муножот Йўлчиева син-
гари машҳур хонандаларнинг Ев-
ропа ва Америкадаги концертлари 
бунинг ёрқин далилидир. Ўтган аср-
нинг тўқсонинчи йиллари охирлари-
да америкалик ношир Уилям Теффт 
ва венгриялик ношир Гизелла Басса 
Ўзбекистонга меҳмон бўлиб келиш-
ди. Теффт мусиқа ихлосманди экан, 
қайси вилоятга бормайлик, ўзбек му-
сиқалари ёзиб олинган кассеталарни 
(у вақтлари диск, флешкалар ҳали 
чиқмаганди) сотиб оларди. У фақат 
мумтоз куй-қўшиқларимиз ёзилгани-
ни мақбул топарди. Шунда эстрада 
йўналишидаги ашулалар ёқмадими 
десам, бу хил қўшиқлар халқингиз-
нинг тийнатини акс эттирмайди, 
дерди. Бу билан мен ўзбек эстрада 
қўшиқларини камситмоқчи эмас-
ман, аксинча, бу йўлдаги ижро-
чиларнинг моҳир хонанда Ботир 
Зокиров даражасига кўтарилиш-
ларини орзу қиламан. Тўғри, 
эстрада қўшиқларини миллий 
оҳангларда, манзур даража-
да ижро қилаётган хонанда-
ларимиз кўп. Ҳатто мумтоз 
ашулаларимизни эстрада 
йўналишида айтишни таж-
риба қилаётган ёшларимиз 
бор. Бу тажрибалар, бал-
ки ижобий натижа берар, 
буни келажак кўрсатади. 
Лекин ишонч билан ай-
тиш мумкинки, эстрада қўшиқлари 
мумтоз куй-қўшиқларимиз билан 
беллаша олмайди, уларнинг аксари-
яти вақт синовларидан ўтиши муш-
кул. 

Сўз танлаш ва уни соз билан уй-
ғунлаштиришнинг ўзи бир санъат, 
уни ширали овоз билан маромига 
етказиб ижро этиш орқали тин-
гловчи қалбини ром қилиш эса, яна 
бир санъат. Бундай фазилат ҳам-
мага насиб қилавермайди. Жўра-
хон Султонов, Ҳожихон Болтаев, 
Комилжон Отаниёзов, Маъмуржон 
Узоқов, Ориф Алимаҳсумов, Берта 
Давидова, Назира Юсупова, Рўзмат 
Жуманиёзов, Отажон Худойшуку-
ров, Ортиқ Отажонов, Раҳматжон 
Қурбонов кабилар ана шундай 
абадиятга дахлдор санъаткорлар-

дир. Мумтоз мусиқамизни бошни 
оҳиста чайқаган ҳолда ҳузурланиб 
эшитамиз, асабларимиз тинчлана-
ди, руҳиятимиз ором олади. Шу-
нингдек, таниқли хонандаларимиз 
ижро этган шўх қўшиқлар, лапар-
лар, яллалар борки, давраларни 
қизитади, рақс тушишни ёқтиради-
ганларни жўштиради.

Ўтмишда Қўқон, Бухоро, Хо-
разм хонликларида мусиқа мадани-
ятини ривожлантиришга эътибор 
берилган, миллатидан қатъи на-
зар, мумтоз мусиқамизнинг моҳир 

ижрочилари-
ни тарбиялаш борасида 
ғамхўрлик қилинган.  Бухоро амир-
лиги саройида ижод қилган муған-
нийлар орасида фаолият кўрсат-
ган, моҳир яҳудий хонандаларнинг 
Шашмақомимизни ривожланти-
ришга, асрашга қўшган ҳиссалари 
мутахассислар томонидан эътироф 
этилган. Хоразм хонлигида фено-
мен бўлган Феруз махсус фармон 
билан мақомларни давлат мулки, 
деб эълон қилган. Уларни бузиб 
ижро қилишга ҳеч кимнинг ҳаққи 
бўлмаган. Феруз саройида ўн йил 
котиблик қилган Бобожон Тарроҳ-
нинг “Хоразм навозандалари” кито-
бида булар ҳақида кўпгина маълу-
мотлар берилган. Хоразмда мумтоз 

куй-қўшиқлар ижроси ҳақида гап 
кетганда чиқишни ҳам, тушишни 
ҳам билиш керак, деган таъбир ай-
тилади. Яъни хонанда авж пардага 
чиқишни ҳам, ундан тушишни ҳам 
уддалай олсагина талабчан мусиқа 
шайдоларини қойил қолдиради. 
Ҳолбуки, гоҳида баъзи таниқли хо-
нандалар авжни қойиллатган ҳол-
да, “тушиш”да нуқсонга йўл қўяди, 
битталаб тушиш ўрнига биратўла 
томдан сакраб қўя қолади. Мумтоз 
куй-қўшиқ ижрочиларидан Муно-
жот Йўлчиева, Бобомурод Ҳамда-

мов, Ортиқ Отажонов, Камолид-
дин Раҳимов, Ўлмас Саиджонов, 
Озодбек Назарбеков, Раҳматжон 
Қурбонов, Ғафур ва Ғулом Эшчо-
новлар, Фарҳод Давлетов, Оғабек 
Собиров, Каримбой Раҳмонов ва 
бошқа кўпгина хонандалар авжга 
чиқишда ҳам, тушишда ҳам маҳо-
рат кўрсатганлар.

Яна бир гап: сўнгги вақтларда 
бепарда, беҳаё қўшиқ айтишни урф 
қилган хонандалар, бепарда лати-
фалар айтадиган қизиқчилар чиқди. 
Иш юзасидан Хоразмга борганимда 
Урганч бозорига йўлим тушди. Диск 
сотадиган йигитча микрофонни ва-
ранглатиб ашула қўйиб ётибди. Та-
ниш хонанда, беихтиёр қулоқ сол-
дим. Сўзлари аниқ эсимда қолмаган, 
лекин мазмуни: “Тезроқ эшикни 
тамбала, ҳеч ким кўрмасин, эринг 
билиб бизни ўлдирмасин”, қабили-
даги ғирт беҳаё қўшиқ. Бу қанақа-
си?! Нимани тарғиб қилаяпмиз? Қў-
шиқ айтган хонанда нафс тузоғига 
тушиб, беҳаёликни тарғиб қилаётга-
нини наҳотки билмаса? Бу санъаткор 
маданияти, масъ улиятига хилоф-ку! 
Улуғ ҳофизларимиз ашулаларида 
ошиқ ёрига фақат яхшиликни, ўзи-
га бўлса, барча жафоларни раво 
кўргани куйланган. Эндиликда эса 
бевафолигини айтиб мақтанадиган 

хонандалар чиқди. Чунончи, Яҳёбек 
ширали овози, яхши ижроси билан 
элга танилган хонанда. Аммо унинг 
“Бевафолигим билмайди-да” деб 
ашула айтиши кишини ажабланти-
ради. Яна бир аёл хонандамиз “Сен 
бўлмасанг, бошқаси” дея жар сола-
ди. Бу нима дегани? “Севгилилар”-
ни истаганча алмаштиравераман, 
деганими? Вафо, садоқат тушунча-
лари эскириб қолди-ю, биз бехабар-
мизми? 

Таниқли қизиқчимиз Мирза-
бек Холмедов катта истеъдод эгаси. 
Аммо шундай катта истеъдод эга-
си ҳам урфга айланаётган беҳаёлик 
тўрига тушгани кишини жуда ачин-
тиради. Мирзабек хусусий телека-
нал орқали намойиш қилинган бир 
кўрсатувда томошабинлардан олқиш 
оламан дея, бепарда латифалар айт-
ди. Талабчан газетхон мени кечирсин, 
гап қуруқ бўлиб қолмаслиги учун ла-
тифа мазмунини келтираман. Бир чол 
кечаси кампирини туртиб уйғотибди, 
“Астағфуруллоҳ, астағфуруллоҳ, 
қимирлаяпти, қимирлаяпти” дебди. 
Шунда кампир “Қимирласа яхши-ку, 
астағфуруллоҳ деманг, алҳамдулил-
лоҳ денг” дермиш. Чол бўлса “Эй 
кампир, ер қимирлаяпти, ер!” деган 
экан. Машҳур аскиячиларимизнинг 
репертуаридан ҳам бу каби беҳаё ла-
тифалар ўрин олаётгани ташвишли 
ҳолдир. Ахир, ўша залда ёки телеви-
зор рўпарасида оналарингиз, сингил-
ларингиз, қизларингиз ўтирибди, уят 
эмасми? Уйин гизда фарзандингизга 
шунақа тарбия берармидингиз?  Саҳ-
на – муқаддас даргоҳ, дедик. Саҳнани 
ҳам ўз уйингиздай кўринг!  

Рақс борасида ҳам кишини ран-
житадиган ҳолатлар кўзга чалиниб 
қолади. Чунончи, ғоят латиф, жо-
зибадор ва машҳур “Лазги” ижро-
сида баъзи раққосалар олқиш олиш 
илинжида диди паст томошабин-
ни қитиқловчи, маст-аластларни 

қутиртирувчи бачкана қилиқлар 
қиладилар, бўлар-бўлмасга эги-
либ-букилиб, қийшанглайдилар. 
Ваҳоланки, моҳир раққосалар ижро 
этган “Лазги”ларда нафосат бор, 
ноз-истиғно бор. Тўғри, кейинги 
вақтларда Маданият ва туризм ва-
зирлиги назоратни кучайтирди. Муз 
кўчгани яхши, лекин айни чоғда хо-
нандалар айтадиган қўшиқларнинг 
матнига ҳам жиддий эътибор қара-
тилса, нур устига нур бўларди. 

Устоз санъаткорлар саҳнага 
чиқаркан, ораста кийинган шогирд-
ларидан ҳам шуни талаб қилган. 
Комилжон Отаниёзов 1967 йили 
Свердлов номидаги концерт зали-
да концерт берганида даврининг 
таниқли бошловчиси, овози қўнғи-
роқдай Зайтуна Тожибоева бирин-
чи куни бачканароқ кўйлак кийиб 
саҳнага чиққан эди. Устоз ўша куни 
ғижинган бўлсалар-да, индамаган. 
Лекин саҳна ортида эътироз бил-
дирган бўлсалар керакки, З.Тожибо-
ева эртасига хонатлас кўйлак кийиб 
чиқди. Шунда Комилжон ака “Зай-
тунахон, мана, бўларкан-ку, кеча 
“уч қаватли” кўйлак кийиб чиқув-
дингиз”, дея бутун зални кулдир-
ган эдилар. Бугунги кунда саҳнада 
кийинишига эътибор бермайдиган, 
ёқавайрон, очиқ кўйлаклар кияди-
ган аёл хонандалар, пешонасига ип 
боғлаб чиқадиган, бозорга борганда 
кийиладиган либосда кўринадиган 
эркак ашулачилар, афсуски, учраб 
туради. Яна бир танилиб қолган 
ашулачи қиз телевидение орқали на-
мойиш қилинган клипида ётволиб, 
этик кийган оёғини кўтариб хониш 
қилди. Этикни ишлаб чиқарган фир-
ма унга буюртма берганми, шу йўл 
билан пул ишлаяптими, деган хаёл-
га боради киши. Санъаткор фақат 
ижроси билангина эмас, туриш-тур-
муши, хулқи, ҳатто кийиниши билан 
ҳам томошабинга ўрнак бўлсин. 

БОШ МУҲИММИ 
ёки ОЁҚ?

Бошланиши 1-саҳифада

Хулоса шуки, миллат сифатида бор бўлмоқни истасак, Ғарбнинг 
“омма вий маданияти” маҳсули бўлган бўлмағур мусиқий йўналишларга, 
мусиқий экспанцияга қарши туришимиз, азалий мусиқий қадриятларимиз-
ни асраб, ривожлантирмоғимиз даркор. Бу ҳукуматнинг иши деб бепарво, 
лоқайд бўлмаслигимиз, четда турмаслигимиз, аксинча, бу ҳар биримизнинг 
ишимиз, жамият ва халқ олдидаги бурчимиз эканини теран англаган ҳол-
да, ўз ҳиссамизни қўшмоғимиз керак. 

Бобохон МУҲАММАД ШАРИФ

ХАЛҚ  ЮРАГИДАН ХАЛҚ  ЮРАГИДАН 
ЖОЙ  ОЛГАНЖОЙ  ОЛГАН

АДИБАДИБ

Йўлга  тушдим яна болалигимнинг
Беғубор  ошёни – қишлоққа қараб.
Ҳар неки  кўзимга  гўзал  кўринар,
Мажнунтоллар  турар сочини тараб.

Шаббода  пуркайди боғлар  атрини,
Кўнгилдан  чинқириб  тўкилади  ғам.
Ғижжак навосидай  дилкаш туюлар,
Кексаликнинг  эзма  ҳансираши  ҳам.

Йўлга  тушдим тинглаб  гўзал  шеър янглиғ,
Ё Аллоҳ, каломинг бокира баргдан.
Янги қўшиқ излар  хонанда қушлар
Дарёни  соғинган  булутлар  билан.

Карахтман  ҳавога  ботиб  оёғим,
Кўзимга  тиқилар  яшил  булутлар.
Ёдимга  чизилган  нақшни  уйғотди,
Бобом ҳиргойисин  такрорлаб  тутлар.

Қишлоғим  йўлининг  чангидан  ҳатто,
Таралиб  кетади мушки анбарлар.
Эски  қадрдондай  чирмашиб  олар,
Ўргилар  бошимдан  товоним  қадар.

Елкалари чўккан ҳовлига кириб,
Она, деб ҳайқирдим  паришон, алфоз.
Кимсасиз бўм-бўшлик аро тўрт томон
Она, деб жаранглаб берарди овоз.

Айвонда униққан рўмолин кўриб,
Онам йўқлигини англадим бирдан
Ва қабристон сари кетдим телбаҳол,
Онамни кўришга ялпизлар билан.

Йўлга тушдим яна...
эргашма қайғу,
Тушкунликдан чиқай чиққандай ғордан.

Ўтган кунларимни териб олай мен,
Худо қараб турган бу майсазордан.

Йўлга тушдим яна...

* * *
Ёшлигим бўларди...
Болари талаган гулга яқинроқ.
Дарахтларга яқин,
ёмғирга яқин,
сувларга яқин.
Қалбимдан қалбини топарди чақмоқ,
Кўксимдаги юрак гулобим эди,
Томирим ичида сузарди шафақ.
Девонароқ эдим девоналардан,
Сирдошим бўларди шодлик билан бахт.
Исмини билардим ҳар битта тонгни,
Қизғалдоқлар менга дугона эди.
Атиргул баргини юваркан шабнам,
Завқим гул баргида афсона эди.
Кўнглимни очганда шаббодаларга,
Ишқ дарсин ўтарди қушлар бўлиб жам.
Мен эса куйлардим дарё шовқини
Бесамар булутлар тўдасига ҳам.
Ёшлигим бўларди
оловга,
дарёга,
шамолга ошиқ.
Кўзим кўзгу эди ёрнинг аксига,
Еттинчи осмонни кезарди руҳим.
Вужудим тушарди олов рақсига,
Фасллар ўтдилар,
боқаман бугун,
Нураган умримнинг боғларига жим.
Билмайман то ҳануз, кўзим кўзгусин
Синдирган ким эди, ахир, ўша ким?!
Ёшлигим бўларди...

* * *
Ҳижроннинг номаси ишқдир,
Умр вайронаси ишқдир,
Жоннинг ҳангомаси ишқдир,
Ман ундан қоча билмасман.

Сочим оқ, қўлда титроғим,
Сарғайиб кетди сўроғим.
Тугарми рақси қайроғим?
Ман ундан қоча билмасман.

Юсуф эмасмиди порсо,
Бир ўзимга минг Зулайҳо,

Бу не ғавғо, бу не жазо,
Ман ундан қоча билмасман.

Ёр исми лабга келгайдир,
Азоби қалбга келгайдир,
Соғинч талабга келгайдир,
Ман ундан қоча билмасман.

Қонимни куйдирма, гулхан,
Бу не базм, не анжуман,
Ишқ қурди кўксимга ватан,
Ман ундан қоча билмасман.

Сен шаҳаншоҳу сен ғани,
Ичказиб май каби ғамни.
Нетарсан маст Ҳалимани,
Ман ундан қоча билмасман.

* * *
Йўлимни йўқотдим
тўрт томоним берк,
Ким у тириклигим қилган масхара?!
Нечун нафасим йўқ май боғларида,
Дашти Карбалонинг қумлари янглиғ –
Нечун  тўкиляпман  заррама-зарра.
Деразам  ёнида  куйлаётган ким?
Қайғу  қашқирларин  ҳиргойиси ё,
Ё сароб дунёнинг куйи, эҳтимол...
Эски  вужудимга  янги  ғуссанинг –
Уруғларин экиб яйрайди шамол...
Йўлим йўқ!
Кўнглим  йўқ балки бу лаҳза,
Сесканиб  қўлини  тортиб  олар боз.
Юрагимга  қўлин  чўзган Азозил.
Музлаган, музлаган жисму жаҳоним,
Наҳот ўлди манда Худо берган дил.
Йўлим  берк...
Хилватларда занглаб  ётибди  ишқ ҳам, 
Чумолилар  судраб  кетар қайгадир.
Тутдай  тўкилган у ҳижрон  ғамини,
Момо  Ҳавво манга эслатгин қайта –
Илоҳий  олманинг  таъмини.
Йўлим берк...
Қартайган  самонинг  новдаларида,
Юлдузлар  қунишар,
тунги қушлардай,
Дунёга  боққанча  лоқайд ҳамда жим,
Ва  ёдимнинг  тишин  ковакларидан,
Овқат  юқидайин  туфлаб  ташлар  аллаким.
Йўлимни йўқотдим,

Ҳалима АҲМЕДОВА Ê¤ÊÑÈÌÄÀÃÈ ÞÐÀÊ ÃÓËÎÁÈÌ ÝÄÈ

Дадам ўртоқлари билан тоғ бағридаги қайси-
дир бир қишлоққа дам олиш учун икки кунлик 
саёҳатга чиқмоқчи бўлди. Мени ҳам бирга олиб 
кетишга қарор қилди. Роса хурсанд бўлдим. 
Чунки мен тоғларни яқинидан кўрмагандим-да. 
Азонда кўрпа-тўшагимизни юклаб юк маши-
насида йўлга чиқдик. Машина юкхонасига бир 
четидаги қопда сабзи-пиёз, ҳар хил егуликлар, 
яна бир четида оёқ-қўли маҳкам боғланган 
қўчқор ортилган эди. Айлантириб кўрпачалар 
солинган. Ҳамма чордона қуриб ўтирар, сафар-
га чиққанларидан бениҳоя шод эдилар.

– Бирор маъқул жой топилмаса машинада 
ҳам тунаб қолаверамиз, – деди “Хўр-роз!”, 
деб менинг бошимни силаб қўйган сап-сариқ 
киши.

– Тўғри, бир кун минг кун бўлармиди,– 
деди яна кимдир.

– Собитнинг уйига тушамиз,–гапни чўрт 
кесди Комил ака деган семиз киши.–Унга ай-
тиб қўйганман,эшитса хафа бўлади. 

Комил ака дўсти Собитни тўлиб-тошиб 
мақтади. У ҳақидаги қизиқ воқеаларни айтиб 
ҳаммамизни кулдирди. Собит акани кўришга 
қизиқиб қолдим. Машина узоқ юрди. Ҳайдов-
чи икки-уч жойда тўхтаб, капотни очиб, ради-
аторга сув қуйиб олди.

Илон изи, ўнқир-чўнқир йўллардан ўтиб, 
тушга яқин тоғлар бағрида жойлашган сўлим 
қишлоққа кириб бордик. 

Ёз чилласи бўлишига қарамай бу ерлар 
салқин эди. Тошдан тошга урилиб шарқи-
раб оқаётган сойнинг муздай сувидан ичиб 
чанқоғимизни қондирдик. Атрофдаги чирой-
ли манзарани кўриб ҳангу манг бўлдим.  Ноте-
кис кўчаларда катта-кичик болаларнинг эшак 
миниб юришлари  янаям қизиқроқ кўринди. 

Хуллас, Собит аканинг уйига жойлашдик. 
Хонадон иккига бўлинган: ички ва ташқи 

ҳовлидан иборат экан. Ташқи ҳовли меҳ-

Тўрт томоним берк,
Осийманми, йўқ-йўқ, тонмайман,
О, Зулайҳо эдим қачондир
Ишқ тожин кийган.
Гар  тугаган бўлса  барча-барчаси,
Нечун кафтларимни куйдирар ҳануз
Юсуф  кўйлагининг парчаси?!

* * *
Карахтман, кўзларим туман ичида,
Юрагим эзади аллақандай қўл.
Бир қуш сайраяпти дарахт учида,
Кетгим келаяпти…
Кўринмайди йўл.

Деразамнинг хира тортган кўзига
Яшил пардаларин илибди баҳор.
Ҳолим йўқ боқиш-чун ҳаёт юзига,
Наҳот, шундай сўнгум, ё Парвардигор.

Алмисоқдан қолган тубсиз дунёга
Нега келган эдим, чиқди ёдимдан.
Бегона эмасман, ахир, зиёга,
Соялар эргашур нечун ортимдан.

Кўксимда занглаган қанча орзулар
Ва яна эртанинг ҳаққи-ҳурмати.
Ташқарида қолган сўлим ёғдулар
Ёдига тушайин ёшликдай тотли.

Кўзимни юмаман беҳолдан беҳол,
Кўнглимда мизғийди бир парча осмон.
Яшил пардаларни силкитар шамол,
Куртаклар ичида беркинган  туғён.

Шаддод шаббоданинг куйлаши ғамгин,
Гарчи баҳорда бор ишқнинг нафаси.
Дарахтлар ортидан кўринар тағин
Менга таниш бўлган  Ажал шарпаси.

Сабзаранг  кунларга қайтаргин Раббим,
Руҳим чўмилтирай  яна зиёга.
Ажал  шарпасини сезиб  эсладим,
Нега  келганимни  мушкин Дунёга.

* * *
Мен биламан, бари тугайди бир кун,
Жонимга  теккан ул  кунлар жилваси
Ва мени кўрганда тортгувчи маҳзун,
Тонгда  уйғонгувчи шудринг  ғалваси.

Моғорлаган  кўнгил ҳидидан  ногоҳ,
Чучкириб уйғонар  олча гуллари.
Деразам  олдида баҳор  чекар оҳ,
Ялмоғиз дунёдан туғилган пари.

Қуёшга қараган дарчани очиб,
Баҳор чеҳрасига боқарканман жим,
Дағал нигоҳида  ҳисларим янчиб,
Даричам ёнидан ўтар аллаким.

Янчилган  ҳисларим йиғаман тағин,
Токи кўнглим билан олай ярашиб.
Аммо хира тортган кўзларим ғамгин,
Олча гулларидан кетмас  қамашиб...

Қайғу оламидан қайтганим  маҳал,
Тириклигим  тан ол, этмагин  инкор.
Руҳим  даласига  экмагин  бу  гал
Шодликнинг  пучдан-пуч  уруғин, баҳор.

... Мен биламан  бари  тугайди  бир кун.

монларга мўлжалланган бўлиб, ички ҳовли-
да мезбоннинг оиласи истиқомат қиларкан. 
Миқтиданкелган, қориндор, лаблари қалин, 
буғдойрангСобит ака ташқаридаги баланд 
сўрига жой қилиб қўйибди. Бизни кутиб ўтир-
гани рост бўлиб чиқди. 

Қалин қош лари, чаккасидаги сўгалга ўх-
шаш  қоп-қора холи уни бошқалардан ажратиб 
турарди. Тезда  сабзи-пиёз арчилиб биринчи 
овқатга уннаб кетдик. Ички ҳовли эшигидан 
ийманибгина мўралаб турган истараси иссиқ 
болага кўзим тушди. У қўли билан “бу ёққа 
кел” деб имлаётганди. Дадамга шу атрофда 
бўлишимни айтиб, нотаниш бола томонга юр-
дим.  Қўл бериб сўрашдик.

– Отинг нима?– деди бола жилмайиб.

– Даврон. Сеники-чи? 
– Ҳамал!
Биз тезда тил топишиб кетдик. Ҳамал қан-

чалик қувноқ бўлмасин негадир кўзлари маъ-
юс боқарди. 

– Менинг мусичаларим бор. Юр, кўрсата-
ман.

У мени ичкарига бошлади. Ҳовлида турфа 
хил гуллар очилиб, атрофга ёқимли ифор та-
ратарди.

– Бу гулларни ким эккан?–дедим қизиқиб.
– Аям! Мен ҳам кўмаклашаман. Сизларни-

кидаям гул борми?
– Бизда гул йўқ.
– Нега?
– Билмадим,– дедим елка қисиб.
– Хоҳласанг кўчириб бераман. Уйларингга 

олиб бориб экасан.
– Ҳозир ёз-ку, кўкариб кетармикан?
– Тупроғи билан кўчирсак, кўкаради, –

деди у қатъий.
– Мана буниси жуда чиройли экан.
– Майли, ана шунисини кўчириб  бераман.
Ҳовлидан баланд тоғлар кўзга ташланар, 

тоғ этагида эчкилар ўтлаб юрарди. 
– Эчкилар тоғдан йиқилиб тушмайдими?– 

сўрадим ҳайратим ошиб.
– Йиқилмайди, ўрганиб кетган.  
Ҳамал бепарво кулар экан, қўлимдан ту-

тиб айвонга етаклади. У токчага ишора қилиб 
деди:

–Ана, мусичаларим...

Мусичанинг омонатгина уясида бир жуфт 
полапон ҳадиксираб бизга қараб турарди.

– Полапонларингни ота-онаси борми?
– Жим бўл, дадам.
Ҳамал қўрқиб ўзини панага олди. Собит 

ака уйдан нимадир олиб тезда чиқиб кетди.
–Хайрият кўрмади, –деди Ҳамал ранги-қу-

ти ўчиб.
– Кўрса нима? Сўкадими? Биз ёмон иш 

қилмадик-ку.
Ҳамал индамади.
– Юр яхшиси, сени айлантириб келаман. 
Чорвоқ эшигидан ўтиб пастқам пахса 

деворлар оша, кўчага чиқиб кетдик.  
Эчки сутидан қилинган қуртобни 

сўриб тоғ ёнбағридаги ғорга бор-

дик. Ичкарига киришга қўрқдик.
–У ерда ажиналар бор,–деди Ҳамал ваҳи-

ма қилиб. – Ким кирса оғзи қийшайиб  қолар-
миш. 

Девларни эслатадиган харсангтошлар, 
эртакдаги қўрқинчли махлуқларга ўхшаш 
баҳайбат қояларни кўриб ҳайратим ошди.

Буни кўрган Ҳамал қувонарди. Айниқса, 
қандайдир ўт оёғимни аридай чимиллатиб 
чаққанида:

“Чаёнўтни кўрмаганмисан?”, деб мириқиб 
кулди.

Ҳамал эртаси куни мени Зангоркўлга олиб 
боришини, у ерда ғалати шохдор балиқни 
кўрсатишини айтди. Дарров  рози бўлдим.
Қоринимиз очқаб уйга қайтдик. Бу ерда қўй 
сўйилиб, шўрва биқирлаб қайнарди. Маишат 
авжига чиқибди.

– Қаерларда юрибсизлар? Қани тезда сўри-
га келиб тушлик қилиб олинглар-чи,– деди 
дадам бизга қараб. Бошқалар ҳам бу гапни 
маъқуллашди.

Давранинг бир четига тортиниброқ ўтир-
дик.

Шўрвадан эндигина бир-икки қошиқ ич-
ган эдикки, даврага кичикроқ сандиқдай ке-
ладиган радиоприёмник кўтариб Собит ака 
кириб келди.

У приёмникни бир четда турган хонтахта 
устига қўйиб токка улади ва патнисдай кела-
диган пластинкани жойлаб овозини борича 
кўтарди. Ҳовлида Маъмуржон Узоқовнинг 

“Жонон бўламан...” қўшиғи янгради.
Даврада ўйин-кулги бошланиб кетди. Ко-

мил ака қўшиққа монанд енгил ҳаракатлар қи-
либ ўйнар, ўтирганлар “Яша! Ҳа, дўст!” дейи-
шиб, ҳаммаси баравар қарсак чалишарди. 

Кутилмаганда Собит ака бизнинг олдимиз-
га шошиб келди-да, кўзларини олайтириб Ҳа-
малга дўқ урди:

– Сен оқсоқол бу ерда нима қилиб ўтириб-
сан?  Қани, тезда йўқол!

Ҳамал мустар бўлиб ўрнидан турди ва 
индамай ичкари ҳовлига ўтиб кетди. Баланд 
мусиқа садолари остида айтилган бу гапни 
мендан бошқа ҳеч ким эшитмади. Бола нега 
туриб кетди, ҳеч ким эътибор бермади. Ҳам-
ма ўйин-кулги билан овора. Берилиб рақсга 
тушаётган Комил ака ўйнаб келиб Собит ака-
ни ўртага тортди. Давра қизигандан қизиди. 
Мезбон ҳар хил муқомлар қилиб, меҳмонлар-
га хурсандчилик улашди. Ҳамал кетиб қолга-
нигами, негадир кўнглим ғаш бўлди.

Ашула тугаб, ўтирганлар бироз тин олиш-
ди. Ҳар ким ҳар томонга тарқалди. Дадам мен 
билан бирга айланиб келмоқчи эканини айт-
ган эди, Ҳамал иккимиз тоққа чиқиб чарчага-
нимизни баҳона қилдим. Шўрвамни апил-та-
пил ичдим-да, Ҳамалнинг насибасини олиб, 
ичкарига кирдим.

Ичкаридан Собит аканинг дағдағали 
овози эшитиларди. 

– Сен ярамас кекса-қари, нега катталар 
ўтирган дастурхонга келиб қўшилдинг! Га-
пир! 

Секин деразадан мўраладим.Собит ака ўғ-
лини аямай бир тарсаки урди. 

Ҳамал миқ этмас, Собит ака эса тобора жа-
завага тушарди.

– Ҳеч кимга индамай, меҳмон болани қаер-
га олиб кетдинг. Хавотир олади демадингми? 
Гапир, дайди-саёқ! Ҳали меҳмонлар кетсин, 
сени шундай таъзирингни берайки…

Шаҳд билан ичкарига кирдим.
– Амаки, мен дадамдан рухсат олгандим. 

Ҳамални уришманг,– дедим ёлворган оҳангда.
Собит ака мени кўриб  анча ҳовридан тушди.
– Яхши, сен дадангдан рухсат сўрабсан, бу 

ярамас ўзбошимча-чи?
– Кечира қолинг... Энди ундай қилмайди.
– Сен жиян, яхшиси бу томонга кирма! Бу 

аҳмоқ бола билан ўйнама!
Собит ака жавондан катта-кичик шиша-

ларни олиб  халтага жойлади-да, уйдан чиқиб 
кетди. Ҳамал индамай бир нуқтага тикилиб 
турар, чап қулоғи қип-қизил, қўрқувдан ранги 
докадай оқариб кетган эди.

– Мени кечир, Ҳамал. Ҳаммасига мен айб-
дорман. Хафа бўлма... Даданг барибир сени 
яхши кўради, – дедим уни юпатмоқчи бўлиб.

Ҳамал бирдан ҳўнграб юборди. Уни ўз 
ҳолига қўйиб ташқарига чиқдим. Менга ҳеч 
нарсанинг қизиғи қолмади. Қани энди вақт 
тезроқ ўтса-ю, уйимизга кетсам. Сўрида Со-
бит ака латифа айтар экан, тиззаларини уш-
лаб ёқимсиз хоҳолаб кулар, атрофдагилар 
уни олқишлаб чарчамасди. Ўйин-кулги ярим 
тунгача давом этди. “Жонон бўламан...” қай-
та-қайта қўйилаверди, қўйилаверди.

Тонг отди. Мен эрталабдан зерика бош-
ладим. Ҳамал бугун менга Зангоркўлни ва 
ундаги антиқа балиқларни кўрсатмоқчи эди. 
Афсус...

Уни роса кутдим. Қайтиб ташқарига чиқ-
мади. Кетаётганимизда ичкари ҳовли эши-
гидан мўралаб мени имлаб чақирди. Чопиб 
бордим. У оғзи маҳкам боғланган халтани қў-
лимга тутқазди: 

“Дадам билмасин, хайр”, – деди-да тезда 
эшикни ёпди.

Машина ўрнидан жилгач, ўша халтани 
очиб қарадим. Илдизлари картошкага ўхшаш 
гул кўчатлари. Ишқилиб, халтани олаётга-
нимни дадаси кўриб  қолмадимикан? Комил 
аканинг гапидан хаёлим бўлинди.

– Бечора Собитнинг пешонаси шўр экан. 
Ўн йиллик рўзғоридан  фарзандсизлик туфай-
ли ажрашибди. Яна бир болалик аёлга уйлан-
ган эди, ундан ҳам муроди ҳосил бўлмади. 
Шундай яхши одам... Бир кам дунё экан-да.

Ҳамма тўлиб-тошиб Собит акани мақтар, 
унинг чинданам улфат эканини таърифларди. 
Бу гаплар менинг қулоғимга кирмас, негадир 
фақат Ҳамални ўйлардим.

Набижон ҚОДИРОВ

Қисса дунё юзини кўргач,  қаттиқ 
танқид га учради. ”Қизил Ўзбе-
кистон“ газетасининг 1937 йил 

3 июнь сонида Ж.Шарифий ва О.Шарафид-
диновнинг “Обид кетмон ҳақида” мақола-
си чоп этилади. Бу ҳақда отамиз шундай 
хотирлаганди: “Дадам қўлларидан тарихий  
романлар ўқишга ўрганган халқ “Обид кет-
мон”ни ўқиб, турлича талқин қила бош-

лади. Дадамнинг ўзларига бир нима дея 
олмаса ҳам баъзилар менга: “Отангизнинг 
бу китоблари анавилардек эмас”, деб эъти-
роз билдира бошлади. Бу эътирозларга мен 
баъзан қўшилар, баъзан аччиғланардим”.   

Бу атрофлича фикр-мулоҳазалар, ал-
батта. Қолаверса, бу мамлакатнинг бирин-
чи беш (1928 – 1933) йилликдаги қишлоқ 
хўжалиги соҳаси ривожига бағишланган 
асар. Ўша вақтлар Совет ҳукумати олди-
да босмачилик (аслида миллий озодлик – 
Ш.Қ.) ҳаракатини тугатиш,  қишлоқларда 
якка деҳқон хўжаликларини бирлаштириб,  
колхозлар тузиш  вазифаси турарди. Бу-
нинг учун биринчи навбатда қулоқларни 
синф сифатида тугатишга қарор қилинади.  
Адиб ўз асарида шунга ишора қилиб, кол-
хоз идорасининг жойлашган ўрнини “Бул-
турги йил қулоққа чиқарилиб, Украинага 
жўнатилган Абдужалил тегирмончининг 
кичкина меҳмонхонаси“ дейди. “Қулоққа 
чиқарилиб” таърифидаги “қулоқ” сўзи 
русча “кулак“ сўзининг бузилган шакли-
дир. “Қулоқ”, яъни “Муштумзўр” – катта 
ер эгаси, бошқалар кучидан фойдаланган 
қишлоқ бойи, демакдир. Бундай бойлар 
ўз ишбилармонлиги ва уддабуронлиги би-
лан мол-мулкини кўпайтирган. Аксария-
тининг мол-мулки аслида ота-бобосидан 
мерос бўлса-да, қонун чиққач, ўз ерларини 
ихтиёрий равишда ҳукуматга топширган. 
Шунга қарамай, Сталин сиёсатига биноан 
“Киши кучидан фойдаланиш – жиноят” ҳи-
собланиб, уларнинг ер-суви ва мол-мулки 
тортиб олинди. Ўзлари хотин, бола-чақаси 
билан совуқ ўлкаларга бадарға қилинди. 
Ўша йиллари қирғинга учраганлар сони 
37-йилдагига қараганда анча юқори бўлган. 

“Обид кетмон”дан ўқиймиз: “–Бизнинг 
ғўза ”Пахтачи”(колхоз номи – Ш.Қ.)нинг 
ерга қанот ёзиб туллаш учун бағрини ис-
сиқ кесакка бериб ётган мусичага ўхшаш 
умирвоқи ғўзасидан эмаски, теримчилар 
Мирзанинг чўлида юргандек ғўзани орала-
салар, – дейди Мулла Обид”.  Бизнингча, 
бу ўриндаги “умирвоқи”  сўзи билан адиб 
ўша пайтдаги  деҳқончилик ишлари ҳуку-
мат томонидан тўғри йўлга қўйилмаганини 
урғулайди. Шўро ҳукуматининг ”Табиатни  
бўйсундирамиз!” деган нотўғри фалсафаси 
натижасида чўллар табиат қонуниятларига 
зид равишда ўзлаштирилиб, тўқайлар йўқ 
қилингани, тузатиб бўлмас экологик фо-
жиалар юзага келгани эса сир эмас. Пахта 
деб қанчадан-қанча одамлар азоб чекмади, 
дейсиз. Бу ҳақда отамиз шундай ҳикоя қил-
ганди: “Дадам  “Ўткан кунлар” романига 
материал тўплаш учун Фарғонага борган-
ларида, Марғилондан саккиз тепкилик қора 
хонатлас келтирган эдилар. Икки кийимли-
гидан ойим билан Жосият бибим кўйлак 
тикиб кийишган, қолганини эса беш-ол-
тита катта-катта кўрпа қилишган эди. Шу 
кўрпалардан иккитасини сўкиб, пахтаси-
ни дадам ўз қўллари билан маҳаллақўмга 
чиқариб топширдилар. (Кейинчалик бу 
кўрпаларнинг аврасидан Ойкумуш ва На-
зифа опамга куйлак тикиб беришди. Ўша 
кўрпалардан бирини  ҳозиргача сақлаб ке-
ламиз). Шунда ойим бир нарса демасалар 
ҳам, Жосият бибим эътироз билдирдилар: 

– Нима бало, ҳукумат шу кўрпаларнинг 
пахтасига зор бўлиб қолиптими, Абдулла?

– Зор бўлганми-йўқми, бу сиёсатчилик 
ойи. Бунга қарши: ”Йўқ, бермайман“, деб 
бўлмайди. Зарур бўлганки, солиқ солган-
лар.

– Жуда бўлмаса, сендан олмасалар 
бўларди.

–  Бўлмайди, ойи. Энди бой ашрафлар-
дан солиқ олинмайдиган ё камайтириб 
олинадиган замонлар ўтиб кетган“.    

Яна қиссадан ўқиймиз: “Тиктепа қиш-
лоғининг гузарида Мулла Обиднинг қўли-
даги фавқулодда кетмонни кўрган ҳар ким 
кулади:

– Афросиёбдан қолган десак, янги...”
Мазкур жумладаги “Афросиёб” сўзи 

Самарқанддаги тарихий ёдгорликка очиқ-
дан-очиқ ишорадир. Маълумки, тарихий 
манбаларда асли исми Алп  Эр Тўнга бўл-
ган Афросиёбни шарқ оламининг, хусусан, 
Эрон ва Туроннинг деярли  ҳамма алло-
малари бирдек “Туроннинг улуғ таянчи, 
дунёнинг машҳур ҳукмдорларидан бири” 
сифатида тасвирлайди. Миллат тарихи, 
туркий халқларнинг буюк шахслари билан 
фахрланиш ҳисси эса ўша вақтларда ким-
ларгадир ёқмаслиги табиий эди. 

Ёзувчи Мулла Обиднинг эрта баҳор-
дан то кеч кузгача тиним билмай қилган 
меҳнати мевасини шундай қайд этади: 
“Бир таноб ердан олтмиш пуд пахта, ярим 
танобдан икки юз пуд картошка, йигирма 
пуд жўхори, ўн беш пуд мош, олти юз боғ 
беда, тўрт юз пуд шолғом ва туруп, икки 
юзта адоғи ўттуз-қириқ, ҳатто элли қа-
доқли қовоқ, икки юзта тарвуз, аллақанча 
пиёз, лавлаги, савзи ва кўп нарсаларга эга 
бўлди”. Бизнингча, бу парча орқали ўша 
вақтда юртимизда етиштирилган деҳқон-
чилик маҳсулотлари ҳақида реал маълумот 
берилмоқда.      

Энди қисса бош қаҳрамони исмига 
тақалган “Мулла” сўзига  тўхталсак. Ўз-
бек тили луғатида “мулла” сўзи ўқимишли, 
Аллоҳдан қўрқувчи, тақводор одам дейил-
ган. Асардаги Мулла Обид ҳам ”Эски ада-
биётни яхши ўқуйди, айниқса “Шоҳнома”, 
Аҳмадзамчи, Абомуслим достонларини, 
Жамшид афсона ва асотир(ривоят)ларини 
ўқиғанда жуда ҳам жонли чиқаради”, деб 
таърифланади.      

Китобдан Мулла Обиднинг қу-
лоғи оғирлигига оид қуйидаги 
маълумотни ўқиймиз: ”Бу нуқ-

сон унга минг тўққуз ўн олтинчи йилда 
Германия фронтида илашади... Ўзининг сў-
зига қараганда... ўша йилда... бир бойга ёл-
ланиб, фронтга кетади...”. Хўш, Германия 
фронтида нималар бўлган?  Мулла Обид-
нинг Германия фронтига қандай боғлиқли-
ги бор? Тарихдан  аёнки, 1914–18 йилла-
ри Германия, Австрия, Венгрия ва Россия, 
Анг лия давлатлари ўртасида Биринчи 
жаҳон уруши бўлиб ўтган. Бу тарихда “Ан-
танта давлатлари уруши” деб ҳам  номла-
нади. Маълумки, ўша даврда Николай II 
фронт ортидаги ишларни бажариш учун 
мустамлака ўлкалардан 19 дан 49 ёшгача 
бўлган, жами 250 минг йигитни  мажбурий 
равишда мардикорликка олишга буйруқ 
беради. Бунга қарши жойлар(Жиззах, Ан-
дижон)да халқ қўзғолонлари бўлади. Кўп-
лаб қурбонлар берилади. Охир-оқибат Оқ 
пошшо ҳукумати ғолиб келиб,  маҳаллий 
халқ вакиллари урушга сафарбар этилади. 
Фронтга кетганларнинг қанчаси нобуд бўл-
ган, қанчаси ногирон бўлиб қайтган. Мил-
латимиз бошидан кечирган бу кўргуликлар 
“Қарғалар учса қарайлик”, “Золим Нико-
лайнинг замбараги” каби халқ қўшиқлари-
да ҳам яққол кўринади. 

Обид кетмон қисмати орқали адиб би-
ринчилардан бўлиб китобхонни ўша давр-
даги тарихий мусибат билан бир қадар та-
ништиришга ҳаракат қилди. Айтишларича, 
бобомизнинг ўзлари ҳам мазкур урушдан 
насибадор бўлишига бир баҳя қолган. Ота-
мизнинг хотирлашича,  “Қудратилла (Аб-
дула Қодирийнинг учинчи ўғли, 1897 -1956 
йиллар. – Ш.Қ.) амаким ҳикоя қилардилар: 
1916 йили Николай подшодан рабочи олиш 

тўғрисида буйруқ келди. Ҳар икки хона-
дондан бир одам берилиши, бера олмай-
диганлар  борадиганига маълум миқдорда 
пул тўлаши, яъни одам ёллаши керак эди. 
Мен ҳали бўйдоқ, бирор ишнинг бошини 
тутмаганман. Абдулла акам янги уйланган. 
Раҳимберди акам икки-уч болали, ўзидан 
ортмас, рўзғор иши асосан Абдулла акам 
зиммасида, одам ёллашга қурбимиз етмас 
эди. Дадам билан ойим маслаҳатлашиб, 
ёшим бир-икки йил етмаса ҳам бизнинг 
уйдан Абдулла акамнинг ўринига мен мар-
дикорга кетадиган бўлдим”. 

Энди асардан ўқиймиз: “Ер ислоҳоти 
вақтида Мулла Обидга... Жалил тегир-
мончининг еридан беш танобини айириб 
бермакчи бўладилар. Бироқ Мулла Обид... 
ерни рад қилади...”. Мулла Обиддаги  бун-
дай тақводорлик  хислати  китобда яна 
учрайди. Яъни Обид кетмон Абдужалил 

бойнинг тегирмонига қопидаги буғдойини 
ун қилдириш учун боради. Бойнинг ити 
Мулла Обиднинг қўлини тишлаб олади. 
Абдужалил бой  айбона (жарима) сифатида 
ортиқча ун бермоқчи бўлади. Лекин Мулла 
Обид унни олишдан бош тортади. Демак, у 
ўзганинг ҳақидан ҳазар қиладиган, тақво-
дор одам. 

“Обид кетмон”да Тиктепа қишлоғида 
жойлашган икки масжиднинг имомла-
ри ҳақида ҳам маълумот берилади. Катта 
масжиднинг имоми Мулло Исо махдум – 
хатиб (нотиқ, воиз) домла. Кичик масжид-
нинг имоми Мулла Муҳсин домлалардир. 
Хатиб домланинг: “Шўро ҳукумати ҳам  
беш-олти кунлик қордек гап, теваракда-
ги  қиронлар саккиз томондан тикилган-
лар, фақат вақти-соати етмай туради-да... 
 фикримча, бу кўкламдан ўтмас!”, деган 
калвакона даъватларидан адибнинг шўро-
лар ҳукумати келажаги ҳақидаги фикрла-
рини англаш қийин эмас. Афсуски, Хатиб 
домланинг башорати бир эмас, нақ етмиш 
уч кўкламдан кейин амалга ошди. Хатиб 
домла яна бир ўринда: ”Дажжоли алай-
ҳилаъна (большевиклар демоқчи – Ш.Қ.) 
француз ва итальянлар, немис ва англи-
чанлар, амриқо ва испаниёнлар, олмония 
ва палаклар бу бадбахтни ҳалок қилсалар 
керак” дейдики, адибнинг бундай гаплар-
ни қўрқмасдан бадиий асарга киритишини, 
билмадим, қандай баҳолаш мумкин?

Мулла Обиднинг қўрғонидаги зиёфат-
да Хатиб домла ушр закоти (деҳқон ҳоси-
лидан оладиган даромадининг ўндан бир 
қисми – Ш.Қ) ҳақида узундан узоқ маъруза 
қилиб: “Уни толиби илмларга бериш ке-
рак”, дейди. Шунда Мулла Обид: “Ҳозирги 
вақтда кўп диний мадрасалар ёпилган, то-
либи илмлар йўқ”, дейди. Асар воқеалари 
давомида Берди татар ҳам Катта масжидни 
ёпиб, колхоз клубига айлантириш такли-
фини  беради. Аммо Мулла Обид бунга 
йўл бермайди. Ҳа, шўро ҳукумати чиндан 
ҳам диний илм масканларини йўқ қилди. 
Қанчадан-қанча мадрасалару  масжидлар 
бузиб ташланди. Адиб ўттизинчи йиллар 
адабиётига мана шундай сиёсий “қалтис” 
масалаларни   олиб кирди.

Ёзувчи “Обид кетон”да яна бир  қаҳра-
мон – Берди татар ҳақида кенг  маълумот 
беради. У ёшлигидан қишлоқдаги Шодмон-
бойнинг қўлида ўн беш йил оғир меҳнат 
қилади. Охирида бой унга номардлик қи-
лади. Шундайки, Шодмонбой: “Қизи Хай-
рини Бердивойга бераман”, деб алдаб бош-
қага узатиб юборади. Алданган Бердибой 
шаҳарга кетишга мажбур бўлади. Адиб-
нинг таъбирича: “Қишлоқ чаёнининг заҳри 
уни шаҳарга келтириб ташлади. Аммо 
шаҳарнинг усти силлиқ илонлари ҳам ун-
дан ўз насибаларини чиқара бошлайди-
лар. Бердибой шаҳарда ўн-ўн тўрт йиллаб 
қолади... ҳар бир қадамда бир алданади,  

турмуши  ҳийла ва тазвир (ёлғон) асосига 
қурилган жамиятнинг тузоғидан-тузоғига 
ўтиб илинади, ботқоғидан-ботқоғига ўтиб 
йиқилади. Қўлига пул бериб қовоқхона ва 
фоҳишахоналар воситасида тортиб ола-
дилар, очиқтириб бир бурда нон бадалига 
ойлаб, йиллаб ишлатадилар, яланғочлаб 
номуси бадалига кийинтирадилар”. 

Шу ўринда яна бир гап: бобомиз оқлан-
ганидан кейин қисса қайта нашр этилади. 
Аммо ундан Бердибой ҳаётига тааллуқли 
шаҳар муҳитида юз берган ва миллати-
мизнинг фожиаси ҳисобланган бир муҳим 
чизги тушириб қолдирилган. Қайсики, 
Бердибой шаҳарда, Японияга урушга кет-
ган бир рус зобитнинг икки болали хоти-
нининг уйида мардикорлик қилиб юриб... 
сўзак(юқумли таносил касаллиги)ни 
юқтиради. Асарнинг 1956 йилдан кейинги 
нашрида нега бундай хатоликка йўл қў-

йилди? Эҳтимол, истилочиларнинг бундай 
мероси иллатларини  атайин   яширишга 
уринишгандир? Янги нашрда бу чизгилар 
қайта тикланди.

Асарда Обид кетмонга қуйидагича таъ-
риф берилади: ”Обид кетмон маҳдуд та-
биатли, фақат ишлаб ейишни ёки туфлаб 
тугушни яхши кўрган қорин бандаларидан 
эмас. Хусусий эҳтиёжлари ўталиб турғанда 
ортиқча кучини номдорликка бериб, халқ 
ўртасида от чиқаришни зимдан севади”. 
Жумладаги “маҳдуд” сўзи “чегара” маъ-
носини беради. Мулла Обиднинг нафси 
муайян мезонга эга. Тўғри, унда ҳам бар-
ча инсонлар каби бақо ғаризаси мавжуд. 
Кўпчилик сингари яхши еб, яхши яшашни 
хоҳлайди. Бошқалар каби ҳаётда яхши ном 
қолдиришни истайди. Лекин ундаги ният, 
яъни “номдор бўлиш ҳисси, камбағаллар, 
очлар ва яланғочларнинг саодати йўлида 
қаҳрамонлик”дир. Ахир, “Амаллар ният-
ларга боғлиқ бўлади”, дейишади-ку. Де-
мак, Обид кетмоннинг  нияти бошқаларни-
кидек эмас. Унда тақво устун.

Отамизнинг хотирлашича, маҳалламиз-
дан: “Жулқунбой бойиб кетди, уни ҳам 
қулоқ қилиш керак”, дегувчилар чиқиб, 
юқори ташкилотларга чиқишган экан. Улар 
“Жулқунбойни қулоқ қилиб бўлмайди”, 
деб бош чайқаб, кулишган экан. 

Тиктепа қишлоғида колхоз қандай таш-
кил топгани асарда бундай тасвирланади. 
Обид кетмон дейди: “Мен  ҳозирдан бош-
лаб колхозга кираман! Олти таноб ер, бир 
от, бир ҳукуз, бир арава, от асбоблари би-
лан, икки тишли бир сўқа (ер ҳайдаш учун 
ишлатиладиган чўян тишли оддий асбоб, 
омоч), бир мола (ҳайдалган ерни  кесакла-
рини майдалаб текислашда ишлатилади-
ган ёғочдан ясалган асбоб), учта кетмон, 
иккита ўроқ, яна бир сариқ швед сигир 
бузоғи билан, тўртта соғлиқ қўй, ўттуз 
пуд уруғлиқ буғдой, беш пуд мош”.  Де-
мак, колхозлар халқнинг хусусий мулки ва 
ашёлари эвазига ташкил этилган. Сибир-
га сургун этилганларнинг мол-мулклари 
тортиб олинганини ҳам унутмаслик керак, 
албатта. 

Китобда ўқиймиз: “Эртаси эрта била-
ноқ идорага элли чоғлиқ деҳқонлар йиғи-
либ қоладилар... Ҳозир тузатишдан чиққан 
тўққуз сўқа билан йигирма тўртта омоч 
ер ҳайдашга юборилади. Буларнинг усти-
дан қараб юриш учун Обид кетмон, Усмон 
полвон, Карим ота ва Берди татарлар назо-
ратга белгиланмакчи бўлсалар ҳам, бунга 
айниқса Обид кетмон кўнмайди: 

– Подачи кўпайса, мол ҳаром ўлади 
деганлар, – дейди, – назорат учун фақат 
Карим отанинг ўзи кифоя, бир отга мин-
син-да, қўшлар устида айланиб юрсин. 
Мен, Усмон полвон, Берди татар ҳам омоч 
олайлик, тезда ерларнинг юзини тирнашга 
ҳаракат қилайлик. 

Айниқса, бу фикр кўпчилик томондан 
олқишланиб қарши олинди. Чунки катта-
ларнинг ҳам ўз ёнларида, паст ишда кўриш 
тараддудида турган деҳқонларға далда бў-
либ тушди”.

Мулла Обидни раисликка сай-
лаш масаласида колхоз аъзо-
си Аҳмад тоға сўз сўрайди: 

“Колхозга раис бўладиган киши номозхон 
бўлса ҳам майлими, бунга ҳукуматларимиз 
нима дер эканлар?”. Аҳмад тоға томонидан  
бундай савол берилиши бежиз эмас. Ўша 
вақтда раҳбарликка қўйиладиган шахслар, 
албатта, партия аъзоси бўлиши шарт эди. 
Партия раҳбарининг номозхон бўлиши эса 
катта айб саналарди. Адиб бу масалада  Ра-
фиқов  тилидан: ”Номоз ўқуш, ўртоқлар, 
кишининг хусусий иши, биров кўпчилик-
нинг ишига ва ҳукуматнинг сиёсатига зар-
ба бериш учун номоз ўқур экан, албатта, 
ҳукумат бунга йўл қўёлмайди. Аммо ҳар 
икки томонга зарарсиз равишда биров но-
моз ўқир экан, бунга ҳукумат ҳеч нарса де-
майди” деб, ўзининг оқил фикрини билди-
риб ўтади.  

Яна китобдан  ўқиймиз: “Мана шу фой-
дали мусобақани  давом  эттиришни тила-
ган ўртоқ ўрнидан туриб келсин-да, менинг 
қўлимдағи кўк чойни олсин, бугун эмас, 
эртага “каллакдор рўйнатан” (Фирдавсий-
нинг “Шоҳнома” достонидаги  ўқ ва зар-
балар ўтмайдиган Исфандиёрнинг лақаби) 
билан қўл  олишсин! (Даврага Носирбой 
чиқади).

– Мен! Номим Насир сайёри Самарқан-
дий (“Абу Муслим” достонидаги  халқ 
қаҳрамонларидан бирининг номи)”.  

Ўқувчида: “Адиб нега тарихий  қаҳра-
монлар номини тилга оляпти?”, деган са-
вол туғилиши мумкин.  Муаллиф шу йўл 
билан балки бизни яна бир бор ўтмиш ада-
биётлари билан ошнолаштиришга ҳаракат 
қилгандир? Балки ўз қаҳрамонларини ўт-
миш баҳодирларига тенглаб, уларнинг қад-
рини оширмоқчидир?    

Асарда мактаб болаларининг  ҳам пахта 
теримига жалб қилиниши ҳақида  шундай 
дейилади: “Еттинчи кун шаҳардаги  Луна-
чарский номидаги ўрта мактаб ўқувчилари 
ёрдамга чиқдилар”. Демак, шўролар ҳуку-
матининг биринчи беш йиллик давридан 
бошлаб, аввал мактаб ўқувчилари,  кейин 
олий ўқув юрти талабалари пахта теримга 
жалб этилган. Улар бир неча ойлаб, ёзда 
колхоз моллари салқинлайдиган жой(ба-
рак)ларда, ўғил ва қиз аралашига жой-
лаштирилган. Далаларда пахта қолмаган 
бўлса ҳам то қор ёққунча мажбурий ушлаб 
турилган. Бундай бедодликка 2016 йилга 
келибгина барҳам берилди. 

Шу ўринда айрим мулоҳаза-
ларни таъкидлагимиз кела-
ди:  “Ўткан кунлар”да ҳам, 

“Обид кетмон”да ҳам Зайнаб (Мулла Обид-
нинг қизи) образига дуч келамиз. Нега? Таҳ-
лил асносида яна бир савол туғилади: Обид 
кетмон Абдулла Қодирийнинг ўзи эмасми-
кан? Бундай дейишимизга сабаб, адиб 
“Обид кетмон”ни ёзаётган пайтида 48 ёшда 
бўлган, Обид кетмоннинг ёши 45да. Абдул-
ла Қодирий 1926 йилдан бошлаб, боғининг 
ёнидаги  уч танобдан мўлроқ бўлган, асли 
Мирлар маҳалласига тегишли вақф ерни 
олти юз сўмга сотиб олиб, жар-журғаларни 
кўмиб, текислаб, боғ-роғ барпо этади. Боғ 
ўртасига шаҳарнинг зўр усталарини чорлаб, 
машҳур шийпонини  қурдиради. Ушбу жа-
раённи отамиз шундай хотирлаганди: “Да-
дам бу ишларнинг барчасида ўзи бош-қош 
бўлди; у қоп-қорайиб кетган, бошида оқ 
қалпоқ, устида оқ камзул, маҳсичан кетмон-
ни ургани-урган, тепа бузиб замбилғалтакда 
тупроқ ташигани-ташиган эди”. Обид кет-
мон ҳам қайинотаси берган тепани машҳур 
катта кетмони билан бузиб, махсус ясатил-
ган катта аравасида турпоқ ташиб, чўнқир-
ларини тўлдириб, текислаб,  ерининг ўрта-
сига шийпон бунёд этади. Абдулла Қодирий 
Оқ пошшо даврида мардикорликка олини-
ши керак эди. Аммо укаси Қудратилла унинг 
жонига оро кириб,  ушбу балодан қутулиб 
қолади. Мулла Обид эса мардикорликка 
олинади. Ёзувчини ҳам, Мулла Обидни  ҳам 
сал бўлмаса қулоққа чиқаришади. Абдулла 
Қодирий араб имлосини лотинга алмашти-
рилишига қарши бўлган. Саводсизлик авж 
олади, деб ҳисоблаган. “Обид кетмон”да 
эса бу ҳақда Ҳасан Раҳмат шундай дейди: 
“Раисингиз лотинчага ҳам қарши, уч йил-
дан буён лотинча саводини чиқаролмайди”. 
Адиб ҳам, бош қаҳрамон ҳам фирқага аъзо 
бўлмаган. Адиб “мен мунда айбликман, 
чунки маним таъбиатимда фард(ёлғиз)лик-
ка яқин бир хусусият бор эди“ деса, Мулла 
Обид “Фирқага кириш... менга тўғри кел-
мас... Мен... Худога ишонаман”, дейди.

Хуллас, бундай ўхшашликлар кўп. Ма-
салага ойдинлик киритиш соҳа мутахас-
сисларига ҳавола.

Шеркон ҚОДИРИЙ

««ОБИД КЕТМОНОБИД КЕТМОН»»ГА ГА 
ҚАЙТИБ...ҚАЙТИБ...

Бошланиши 1- саҳифада

«ҚАРСИЛДОҚ» САҲНАДА
Эрнст Теодор Амадей Гофман асарлари 

бадиийлиги, бой тили, мусиқий оҳангдор-
лиги билан кишини ўзига мафтун этади. 
Унинг ижодидан ўрин олган “Қарсилдоқ 
ва Каламушлар шоҳи” эртаги энг машҳур 
саҳна асарларидан. Мазкур асар асосида 
буюк композитор П.Чайковский мусиқий 
асар яратган. Ушбу ажойиб эртак асосида 
кўплаб саҳна асарлари мавжуд. 

Мазкур асар “Қарсилдоқ” номи билан 
Ўзбек миллий қўғирчоқ театри репертуари-
дан ҳам ўрин олган. Ўзбекистон Республи-
касида хизмат кўрсатган артист Ф.Хўжаев 
театр режиссёри Д.Йўлдошевадан асарни 
пьеса шаклида ёзиб беришини илтимос 
қилган. Бу ҳақда спектакль муаллифи ва 
ҳозирда унга режиссёрлик қилиб келаётган 
Динара Йўлдошева шундай деди:

– “Қарсилдоқ” спектаклининг яратили-
ши жуда қизиқ бўлган. Фатхулла Хўжаев 
“Қарсилдоқ ва Каламушлар шоҳи” эртаги 
асосида қўғирчоқ театри учун пьеса ёзиб 
беришимни сўради. Мен бу эртакнинг кўп-
лаб талқинлари орасидан бирини танлаб 
олиб тавсия қилдим. Лекин асарни унинг 
ғояси асосида ёзишимни қаттиқ тайинлади. 
Кўп ўтмай бу ажойиб эртакни пьеса шак-
лига келтириб, театрнинг Бадиий кенгаши 
ҳукмига ҳавола қилдим. Асар муҳокамадан 
ўтгач, ижодий жараён бошланди. Аммо 
тақдир тақозоси билан Ф.Хўжаев “Наврўз” 
умумхалқ байрами ташкилотчилари сафи-
га чақирилди. Шу тариқа мен билан хорео-
граф Ольга Останинага “Қарсилдоқ”ни 
саҳналаштириш топширилди. Спектакль 
яратилишида бизга ёш иқтидорли рассом 
Анастасия Чапленко ҳамкорлик қилди. У 
асардан ва режиссёрнинг қарашларидан 

келиб чиқиб, декорация ва қўғирчоқлар 
эскизларини тайёрлади. Саҳналаштириш 
жараёнида П.Чайковскийнинг сеҳрли му-
сиқаси бизни ҳайратда қолдирди.

“Қарсилдоқ”нинг бош қаҳрамони, кич-
кина Мари исмли қиз ўзи учун хаёлий 
дунёни ўйлаб топади. Ўша дунёда барча 
қўрқувларини тўплайди ва ўзини танлов 
олдига қўяди: қўрқиб кетиш ва чекиниш 
ёки қўрқувни енгиб, ғалаба қозониш. 
Охир-оқибат севги, эзгулик, жасоратга тўла 
қалб қабиҳлик ва ёвузлик устидан ғалаба 
қозонади. Спектакль фалсафий-психоло-
гик йўналишда саҳналаштирилган бўлиб, 
жажжигина Мари мисолида болажонларга 
оқкўнгил бўлиш кераклиги, бу фазилат ин-
сонни бахт га етаклаши кўрсатилади. Ушбу 
спектаклни саҳнага олиб чиқишда актёр-
лар С.Ваҳобова, О.Исоқов, О.Абдубоев, 
К.Жаб борова, Ш.Ишмуҳамедова, Д.Ҳаса-
нова, Н.Сайдалиева ва бошқаларнинг хиз-
матини таъкидлаш жоиз. 

Томошанинг таъсирчанлигини ошириш 
мақсадида қўғирчоқларни ҳаракатга кел-
тирувчи  услублар, яъни планшет, ясси, 
механик, сояли қўғирчоқлардан, турли 
хил предметлардан фойдаланилган. План-
шет қўғирчоқларда қиз ва унинг онаси 
ҳамда шаҳзода қиёфалари гавдалантирил-
са, фанерадан ишланган ва турли ҳайвон-
лар ҳамда масҳарабоз кўринишидаги ясси 
қўғирчоқлар оммавий саҳналарда иштирок 
этади. Муаллиф ва режиссёр Д.Йўлдо-
шева атрофига иқтидорли ижодкорларни 
жамлаб, улар билан ҳамкорликда гўзал ва 
ҳаққоний эртак яратишга мувафақ бўлди.

Икром ИРҚУЛОВ

Тадбирда иштирок этган 
раққосалар орасида ўзбек, 

уйғур, испан, рус, форс, италян, араб 
каби турли миллат вакиллари бор. 
Уларнинг Марказий Осиё маданияти 
ва санъатига муҳаббати рақсларни 
маҳорат билан ижро этганларида, мил-
лий мусиқамизни қалбдан ҳис этиб, 
гўзал ҳаракатларда ифодалаб берганла-
рида намоён бўлди. “Маржона” миллий 
рақс гуруҳидаги саккиз ёшдан ўн икки 
ёшгача бўлган раққосалар, асосан, 
ўзбек қизларидан иборат бўлиб, Чўлпон 
бобомизнинг “баҳорлашиб кетинглар” 
ибораси билан айтганда, шўх ва ширин 
ўйинлари билан даврани қиздирди. Ўз-
бекнинг гўзал тароналарига рақс тушиб, 
олис Америкада ҳам миллийлигимизни 
сақлаб қолишдек машаққатли ишга 
бел боғлаганлари қалбларимизга ғурур 
бағишлади.

Концерт “Ипак йўли рақс ансамб-
ли” аёллар гуруҳининг чиқиши билан 
бош ланди. 1996 йили Лаурел хоним-
нинг саъй-ҳаракатлари билан ташкил 
бўлган бу гуруҳ Мерилэнд штатида 
фаолиятини бошлаган. Лаурел хоним 
Ўзбекистонга ўтган асрнинг тўқсонин-
чи йилларида келиб, икки йил давомида 
Қизлархон Дўстмуҳамедова, Вилоят 
Оқилова ва бош қа рақс усталаридан 
санъат сирларини ўрганган. Ҳозир у 
George Washington университетида дунё 
рақс тарихидан дарс беради. Халқаро 
миқёсда тан олинган иқтидорли хо-
реограф, дунё рақслари ижрочиси ва 
бетакрор либослар дизайнери Лаурел 

Виктория Грей Ипак йўли маданиятла-
ри ва Ислом оламидаги аёллар рақсига 
бағишланган 27 йиллик фаолияти учун 
2021 йили “Халқлар дўстлиги” медали 
билан тақдирланди. Ансамблга қўшил-
ган илк раққосалардан америкалик 
Дебра Пачели 1996 йилдан шу кунгача 
гуруҳда ўз фаолиятини давом эттириб 
келмоқда. Ундан “Сиз нима учун ўзбек 
санъатига қизиққансиз?” деб сўрагани-
мизда, “Ўзбек рақсларидаги қўл ва юз 
ҳаракатлари, нозиклик билан маълум 
мавзуни ифодалаб бериш хусусиятла-
ри, дилбар товланишлар ҳали-ҳануз 
қизиқишимни орттиради”, деб жавоб 
берди. 

2019 йили Виржиния штатида 
“Маржона” миллий рақс гуруҳини 
ташкил қилган Севарахон Бурҳонова 
Марказий Осиёдан келиб муқим яшаб 
қолган оилалар қизларига рақс санъ-
ати сирларини ўргатиб келмоқда. Бу 
меҳнаткаш аёл анъаналаримизнинг 
сақланиб қолишидаги хизматлари учун 
Ўзбекистон Республикаси Мустақилли-
гининг 30 йиллик байрамида ўзбек ма-
даниятини Америкада тарқатилишидаги 

хизматлари учун фахрий ёрлиқ 
ва Мустақиллик медальони 
билан тақдирланди. Концертда 
“Маржона” гуруҳи аъзолари 
Диёра Набиева, Соиба Ҳамза-
ева, Фаизахон Аҳрорхўжаева, 
Азура Мўминий, Малика 
Бурҳонова ва Нодирабегим 
Йўлдошева “Ипак йўли 
рақс ансамбли” гуруҳи 
билан биргаликда байрам 
шукуҳига шукуҳ қўшди. 
“Тановар”, “Лазги”, “Сўғ-
диёна”, “Қарс”, “Мавриги”, 

“Хоразмча”, “Қизил Олма”, “Лаган”, 
“Катта ўйин”, “Зарафшон”, “Пилла” 
рақслари гўзал мусиқалар жўрлигида 
ижро этилди. 

Айнан “Маржона” гуруҳидаги 
қизлар Massachusetts Avenue, 

NW, Вашингтонда жойлашган Ўзбекис-
тон элчихонасида бўлиб ўтган америка-
лик иқтисодчилар тадбирида рақслари 
билан даврани қиздирдилар. “Мавриги”, 
“Хоразмча“, “Жўжалар“ каби рақслар-
ни элчихонага йиғилганлар ҳайрат ва 
қувонч билан томоша қилдилар. 

Айни пайтда рақс устаси Лаурел 
Грэй илк бор инглиз тилида Фарғона, 
Хива ва Бухоронинг қадимий миллий 
санъатига бағишланган “Women's Dance 
Traditions of Uzbekistan: Legacy of the 
Silk Road” (“Ўзбекистон аёллари рақси 
анъаналари: Ипак йўли мероси”) номли 
китобини нашрга тайёрлаш мақсадини 
амалга ошираётгани қувонарли ҳолдир.

Гуландом ЙЎЛДОШЕВА

Виржиния, АҚШ

Баҳор кириб келиши арафасида АҚШ пойтахти Вашингтон-
да Атлас Санъат Намойишлари (Atlas Performing Art) залида 

“Ипак йўли мероси” (“Silk Road Legacy”) маданий кечаси бўлиб ўтди. 
Бу кечани ташкил қилган америкалик жаҳон рақс санъати устаси 
Лаурел Виктория Грей ўзбек санъатига муҳаббати ва билими билан 
томошабинларни ҳайратда қолдирди. Тадбирда Лаурел хонимнинг 
“Ипак йўли рақс ансамбли” (“Silk Road Dance Company”) ва амери-
калик Севарахон Бурҳонованинг “Маржона” миллий рақс гуруҳлари 
нафис, гўзал, шўх ва бетакрор рақс композициялари билан томоша-

бинлар қалбида чуқур из қолдирди. 

Ушбу ансамбль 2000 йили ташкил топган бўлиб, ўша 
пайтларда унинг таркибидаги созанда ва хонандалар Тош-
кент давлат Консерваторияси талабалари эди. Улар илк 
ижодларини академик Юнус Ражабий қаламига мансуб 
“Чапандози Баёт”, Умирзоқ Полвон мусиқаси, Ўзбекистон 
халқ ҳофизи Фаттоҳхон Мамадалиев томонидан қайта 
ишланган “Қадимги Ушшоқ” каби аудио ёзувларни Аброр 
Парпиев билан биргаликда ёзиб олишдан бошлашган. 
Муҳими, ансамблнинг илк ижоди муваффақиятли чиқди ва 
шинавандаларга манзур бўлди. Ушбу аудио ёзувлар Ўзте-
лерадио студиясида, раҳматли Анвар Тожиев бошчилигида 
ёзилганди. Анвар Тожиев ёзув жараёнида ансамбль тарки-
би ёш ижодкорлардан иборатлиги ва ижронинг мукаммал-
лигидан ҳайратланиб, Ўзбекистонда яна бир профессионал 
ансамбль ташкил топгани-
дан қувонган эди. 

Ёзиб олинган “Ча-
пандози Баёт” аудиосини 
Рўзахон Ҳайдарова ўша 
пайтда Ўзтелерадиокомпа-
нияси раисининг биринчи 
муовини бўлган Фарҳод 
Рўзиевга олиб боради. Ўша 
пайтда Р.Ҳайдарова Ўзте-
лерадиокомпания қошида-
ги дуторчилар ансамблида 
ишларди. Бироз вақт ўтгач, 
Фарҳод Рўзиев ижодкор-
лар билан маслаҳатлашган 
ҳолда ансамблга “Тавоис” 
номи қўйилгани ҳақидаги 
хушхабарни эълон қилади. Бу ном товусдек ранг-баранг, 
сержило, ҳар томонлама иқтидорли ёшлар ижодини анг-
латади. “Тавоис” миллий ансамбли аъзолари ҳар куни 
дарсларидан бўш вақт топиб, Ўзбекистон давлат Консерва-
торияси талабалар турар жойи да йиғилиб, шуғулланишни 
давом эттирдилар. 

2000 йил апрель ойида Консерваториянинг орган 
залида ансамбль концерт берди. Бу концертга Турғун 
Алиматов, Жўрабек Набиев, Рифатилла Қосимов каби 
санъатимиз дарғалари, анъанавий чолғу ижрочилиги ка-
федраси профессор-ўқитувчилари ташриф буюришди. 
Концерт мазмунли, муваффақиятли ўтди. Тадбир сўнги-
да Ўзбекистон халқ артисти, профессор Турғун Алиматов 
“Тавоис” ансамблига катта ижодий ютуқлар тилади. Кат-
та бир концерт учун режиссёр ансамблни эшитиб кўрди 
ва иккита номер танлаб олинди. Бу чиқиш ҳам муваф-
фақиятли ўтди. Шундан сўнг концертлар “Тавоис” мил-
лий ансамблисиз ўтмайдиган бўлди. Эътиборли жиҳати 
шундаки, ансамбль барча тадбирларда жонли ижрода 
қатнашган. Ансамблнинг хизматлари инобатга олиниб, 
давлатимиз томонидан 2001 йили “Ниҳол” мукофоти би-
лан тақдирланди. Ушбу мукофот ансамбл ни янада яхши 
ижод қилишга ундади, кўплаб аудио ёзувлар мухлислар-
га тақдим этилди. 

2003 йили Ҳамза номидаги театрда “Тавоис” ансамб-
лининг катта концерти бўлиб ўтди. Концертда Ўзбекистон 
халқ артисти Замира Суюнова, Ўзбекистон халқ ҳофизи 

Маҳмуджон Йўлдошев, Ўзбекистонда хизмат кўрсатган 
артист Ўктам Аҳмедов, Турғун Алиматов, Жўрабек Алимов, 
Соибжон Бегматов, Рифатилла Қосимов каби кўплаб санъат 
аҳли меҳмон сифатида қатнашди. Ўзбекистон ва Тожикис-
тон халқ артисти Жўрабек Набиев концертдан сўнг телеви-
дениега берган интервьюсида: “Тавоис” миллий ансамбли 
“Насруллоий” куйини чалиб бош лаганда парда очилди ва 
бу ижродан таъсирланиб, кўзларимга ёш келди”, деган эди.

Яқинда ансамбль ташкил топганининг йигирма уч йил-
лигига бағишлаб концерт дастурини намойиш этди. Юнус 
Ражабий номидаги Миллий мусиқа санъати институтида 
бўлиб ўтган концертга инс титутнинг таниқли ижодкорлари, 
санъат усталари ташриф буюрдилар. Концерт “Насри Се-
гоҳ” куйи билан очилди. Шундан сўнг Ўзбек миллий мақоми 

санъати маркази раҳбари, профессор Соибжон Бегматов 
“Тавоис”нинг ташкил топиши ҳақида қисқача сўзлаб, улар-
нинг ижодига омад тилади. Ансамбль аъзоларининг ҳар 
бири ўз созларида куйларни моҳирона ижро этиб, мухлис-
лар олқишга сазовор бўлишди. Улар ижросидаги “Хаёли 
кетди”, “Дил ноласи”, “Попурри”, “Хоразмча”, “Гулбаҳор ва 
Тановар”, “Гулжамол” каби куйлар мухлисларга ўзгача завқ 
бағишлади. Шуни айтиш жоизки, ансамбль бадиий раҳбари 
Рўзахон Ҳайдарова фақат чанг сози билан чекланиб қол-
май, қонун созининг ҳам моҳир ижрочисидир. У “Хумор” 
куйини талабалари – қонунчилар ансамбли билан бирга 
ижро этди. Концерт томошабинларга том маънода маъна-
вий, руҳий озуқа улашди. 

“Тавоис” ансамбли бундан буён ҳам янги асарлар 
устида ишлаб, миллий меросимизга чуқурроқ ёндашиш, 
магнит тасмаларга мерос қилиб ёзиб қолдириш ҳамда ви-
лоятларга бориб концерт дастурларини ўтказиш, чет мам-
лакатларга гастрол сафарлари уюштиришни режалаштир-
ган. Ушбу ансамбль ҳозирда янги қалдирғочларни сафига 
қўшиш йўлида изланмоқда. Биз уларнинг ижодларига ул-
кан зафарлар тилаймиз ҳамда келгусида юртимиз санъати 
довруғини дунё га ёйишга ҳисса қўшишларига умид билди-
риб қоламиз.

Хадича МАМАДАЛИЕВА,
Юнус Ражабий номидаги 

Миллий мусиқа санъати институти талабаси

«ТАВОИС»НИНГ 
ТОВЛАНИШИ

Миллий куй ва оҳангларимиз асрлар оша сайқалланиб, бойиб келмоқда. Юрти-
мизда бу наволарни халқимиз онгу шуурига етказиш йўлида ижод қилиб келаётган 
ансамблларнинг кўплиги кишини қувонтиради. Маҳоратли созанда ва хонанда-
лардан иборат “Тавоис” ана шундай миллий ансамбллардан бири. 

Дарҳақиқат, 1957 йили ташкил топган 
“Баҳор” ансамбли қисқа вақт ичида бе-
такрор, жозибали рақслари билан минглаб 
томошабинлар қалбига йўл топди. Ансамбл-
нинг дастлабки фаолияти улуғ бастакор 
Муҳаммаджон Мирзаев ва Бахтиёр Алиев-
нинг номлари билан боғлиқ. Бу икки бе так-
рор бастакорнинг ўлмас асарлари миллий 
рақс санъатимиз ривожида муҳим аҳамият 
касб этди. Устоз Мукаррама Турғунбоева 
яратган рақсларда халқимизнинг улкан 
меҳри, маданий анъаналари ва ўлмас қадри-
ятларимизга муҳаббати мужассам бўлган. 
“Баҳор” ансамбли шундай гўзал рақслар 
билан безанган дастурини 1958 йил Луганск 
шаҳрида ўтган илк ижодий сафарида намой-
иш этди. Ижодий сафар Краснодон, Сочи, 
Сухуми, Боку, Ереван, Тбилиси шаҳарла-
рида давом этди. Ўзбек қизларининг гўзал 

рақсларидан илҳомланган таниқли раққос 
ва балетмейс тер Вахтанг Чабукиани ан-
самбль ҳақида шундай деганди: “Баҳор” 
– ўзбек халқининг юзи, уриб турган юраги. 
Ансамблнинг ҳар бир рақси эса кўп асрлик 
тарихга эга халқнинг асл портрети ва унинг 
маданияти. “Баҳор” вальси – жамоанинг би-
ринчи улкан ва баланд парвози”. Ансамбл-
нинг чет элга илк ижодий сафари 1965 йили 
Африканинг Судан, Миср, Ливия, Жазоир, 
Тунис ва Марокаш давлатларида муваф-
фақиятли ўтганди. 

Ансамбль эришган барча муваффақият-
лар, шубҳасиз, ўзбекнинг улуғ санъаткори 
Мукаррама Турғунбоеванинг номи билан 
чамбарчас боғлиқ. Устоздан кейин унинг 
ишларини давом эттирган Қундуз Мир-
каримова, Маъмура Эргашева, Равшаной 
Шарипова каби таниқли раққосалар мав-

жуд анъаналарни ривожлантириб, янги-ян-
ги рақслар яратдилар ва ансамбль реперту-
арини бойитдилар. Бугунги кунда “Баҳор” 
ансамбли бадиий раҳбар ва бош балетмей-
стер Зиёда Мадраҳимова, директор Гулно-
ра Мусаева, мусиқа раҳбари Муҳаммаджон 
Шокиров етакчилиги ҳамда Ўзбекистон 
Касаба уюшмалари федерацияси хайри-
хоҳлиги остида устоз анъаналарига таяниб, 
янги-янги рақс композициялар яратмоқда. 
Ансамблнинг Россия, Туркия, Озарбайжон, 
Ҳиндистон, Франция, Италиядаги сафарла-
ри муваффақиятли ўтди. 

Куни-кеча Ўзбекистон Касаба уюшма-
лари федерацияси Кенгаши залида устоз 
санъаткор Мукаррама Турғунбоеванинг 
110 йиллигига бағишланган матбуот анжу-
мани бўлиб ўтди. Анжуманда сўзга чиққан 
“Баҳор” ансамбли раҳбари Зиёда Мад-
раҳимова, мусиқа раҳбари Муҳаммаджон 
Шокиров, директор Гулнора Мусаева, 
Ўзбекистон Хореография академияси 
ректори Шуҳрат Тўхтасимов, санъатшунос 
Аҳмаджон Раҳимов Ўзбекистон Республи-
каси Президенти Шавкат Мирзиёевнинг 
2020 йил 4 февралдаги қарорига биноан 
“Баҳор” ансамблининг қайта ташкил этил-
гани халқимиз ва мухлислар учун катта 
туҳфа бўлганини алоҳида таъкидладилар. 
Йиғилганларга ансамбль қайта ташкил 
бўлган кундан буён амалга оширилган ва 
режадаги ишлар ҳақида маълумот берил-
ди, ансамбль фаолиятини акс эттирган 
ҳужжатли лавҳалар намойиш этилди. Му-
каррама Турғунбоева таваллудининг 110 
йиллигини муносиб кутиб олиш ҳақида 
таклифлар билдирилди. Устоз санъаткор-
нинг сўзлари билан айтганда “Баҳор” ҳар 
доим ва ҳар сафар янги-янги композиция-
лари билан ўз томошабинларига эрта 
баҳорнинг нурини сочиб, уларни гўзаллик 
ва муҳаббат оламига чорлайверади.

Гулчеҳра УМАРОВА

Ўзбекистон ва ўзбек халқининг номини дунёга таратишда жуда катта ҳисса 
қўшган, дунё халқларини санъатининг жозибаси билан лол қолдирган Мукаррама 
Турғунбоева номидаги хизмат кўрсатган “Баҳор” ансамбли ҳақида миллий мусиқа-
миз билимдони, академик Юнус Ражабий шундай деган эди: “Баҳор ансамбли юр-
тимизнинг энг улуғ ва мўътабар санъат даргоҳларидан бири. У ўз фаолиятида ўзбек 
аёл-қизларининг энг юксак фазилатларини, уларнинг бой маънавий оламини намой-
иш этиб, буюк шоираларимиз Зебуннисо, Нодирабегим, Увайсий қалб нидоларини, 
уларнинг ғояларини ўзининг саҳна асарларида мужассам этган”.

МИЛЛИЙ РАҚСИМИЗМИЛЛИЙ РАҚСИМИЗ
«БАҲОР»И«БАҲОР»И

Адабий-бадиий нашрлар

Гул кўп, чаман кўп...

Муассис: 
ЎЗБЕКИСТОН

ЁЗУВЧИЛАР УЮШМАСИ Газета 2014 йил 26 ноябрда Ўзбекистон Республикаси 
Президенти Администрацияси ҳузуридаги Ахборот ва  оммавий 

коммуникациялар агентлигида томонидан 
0283 рақам билан рўйхатга олинган.
Адади - 1172. Буюртма Г - 438.
Ҳажми - 3 босма табоқ, А- 2.
Нашр кўрсаткичи - 222.

Ташкилотлар учун - 223. 1 2 3 4 5 6

Бош 
муҳаррир 
вазифасини 
бажарувчи
Ҳумоюн 

АКБАРОВ

”Шарқ” 
нашриёт-матбаа 

акциядорлик компанияси 
босмахонаси.

Босмахона манзили:
Буюк Турон кўчаси, 

41-уй.

Босишга топшириш вақти - 21.00. 
Босишга топширилди - 21.35.

Таҳририятга келган қўлёзмалар таҳлил этилмайди ва муаллифларга 
қайтарилмайди. Муаллифлар фикри таҳририят нуқтаи назаридан фарқланиши мумкин.

Масъул котиб Асрор СУЛАЙМОНОВ
Навбатчи муҳаррир  Шуҳрат АЗИЗОВ

Саҳифаловчи Нигора ТОШЕВА

Манзилимиз: Тошкент - 100083, 
Матбуотчилар кўчаси, 32.

Электрон почта манзили: 
uzas.gzt@mail.ru

ЖУМА КУНЛАРИ 
ЧИҚАДИ

Сотувда нархи эркин.

Юртдошларимиз ўзларининг хатми 
Қуръонлари, ибодатлари ва тутган рўза-
лари орқали Аллоҳга ва пайғамбаримиз 
Муҳаммад С.А.В.га бўлган ишқини, меҳру 
муҳаббатини, соғинчини изҳор қилади ва 
тоат, ибодат, шукр, раҳмат излар экан, юрт, 
маҳалла, хонадон ва кўнгиллар обод бўли-
шини жуда-жуда истайди. Бундай истаклар 
заминида инсонни қўлловчи саховат, ҳим-
мат каби ижобий фазилатларига эҳтиёж 
сезилади. Рамазони шарифда комилликка, 
ҳидоятга интилган ҳар бир юртдошимиз 
ҳиммат билан саховат қилишга интилади. 
Саховат, ҳиммат саломдан бошланиб, яхши 
сўз, яхши ният, яхши амалларга етаклайди. 
Инсонни огоҳликка, эзгу фазилатларга чор-
лайдиган боқий фикрлар, муҳташам ғоялар-
нинг батафсил талқинини ҳазрат Алишер 
Навоийнинг дурдона асарларида ўқишимиз 
мумкин. 

Алишер Навоий ижодининг дидактик 
жиҳатига эътибор қилсак, унда барча за-
монларда инсонни ҳидоятга бошловчи фа-
зилатлар, яхши хислатлар ҳақида кўп га-
пирилганига гувоҳ бўламиз. Улуғ Навоий 
бу каби масалаларни ёритишда лирик ва 
насрий турнинг турли жанрларидан унумли 
фойдаланган, умрининг сўнгги кунларида 
“Маҳбуб ул-қулуб”дек муҳташам асар ёз-
ган. Ушбу китобда биз юқорида тилга ол-
ган тушунчаларни алоҳида боб, фасл, тан-
беҳларда ёритиб, уларга тамсил қилиб ориф 
инсонларнинг ибратли ҳаётидан сўзловчи 
ҳикоятлар ҳам келтирган. Биз қуйида асо-
сан “Маҳбуб ул-қулуб” асарида ёритилган 
саховат, ҳиммат ва ҳирс каби инсоннинг 
маънавий қиёфасини кўрсатувчи ахлоқий 
тушунчаларни таҳлил ва талқин қилишга 
уриндик. 

Саховат арабча сўз бўлиб, қўли очиқлик, 
жўмардлик каби маъноларни билдиради, 
унинг зидди эса бахил, зиқна, хасис сўзла-
ридир. Саховат инсонга ҳурмат келтирув-
чи ва уни юксакликка кўтарувчи фазилат 
ҳисоб ланади. 

Навоий “Хамса” достонларида, лирик 
шеърларида саховат ва сахийлик ҳақида 
ибратли байтлар, фасллар, насрий баёнлар 
битган, талмеҳ, сифатлаш каби санъатлар 
воситасида анъанавий характердаги Ҳотам 
Тойи, Бармак каби образларни намуна қи-
либ кўрсатган. Ҳукмдор ҳамда давлат муло-
зимларига берган таъриф ва эътирофларида 
уларнинг саховат, ҳиммат, эҳсон бобидаги 
хайрли ишларига алоҳида урғу берган. Те-
мурий ҳукмдор Абулқосим Бобур ҳақида 
“Мажолис ун-нафоис”да ёзган фиқраси-
да унинг саховатини “Ҳиммати олида ол-
туннинг дағи кумушнинг тош ва туфроғча 
ҳисоби йўқ эрди”, дейди. Давлатшоҳ Са-
марқандий “Тазкират уш-шуаро”да ёзиши-
ча, Абулқосим Бобур саховатидан баҳра 
олган ёшлардан бири Навоийнинг ўзи бўл-
ган. Ҳукмдор бўлажак даҳонинг камолоти 
йўлида ўзининг чексиз меҳру саховатини 
кўрсатган. 

 “Маҳбуб ул-қулуб” асарида улуғ шоир 
ушбу тушунчага батафсил таъриф берган, 
сахийлик одоби, қоидаси борасида ҳам 
сўз юритган: “Саховат инсоният боғининг 
борвар шажаридур, балки ул шажарнинг 
муфид самаридур. Одамийлиқ кишвари-

нинг баҳри мавжвари, балки ул мавж баҳри-
нинг самин гавҳари.  Саховатсиз  киши 
ёғинсиз абри баҳор ва ройиҳасиз мушки 
тотор. Мевасиз йиғоч ҳамону ўтун ҳамон ва 
ёғинсиз булут ҳамону тутун ҳамон. Сахосиз 
киши бирла гавҳарсиз садафнинг бир ҳук-
ми бор. Дурсиз садаф била ўлуб қуруғон не 
эътибор.

Бахил беҳиштқа кирмас агар саййиди 
Қураший бўлсун ва сахий тамуға (дўзах) 
бормас, агарчи бандаи ҳабаший бўлсун. Са-
хий булутдур — иши хирмон, балки махзан 
бермак. Бахил мўрдур — даъби хўша балки 
дона термак”.

Ушбу фаслда сахийлар киму ахийлар ким, 
уларнинг даражаларидаги фарқлар қандай, 
деган саволга Навоий аниқ, халқона тилда 
жавоб берган: “...Бирта ўтмак(нон)ни икки 
бўлуб, ярмин бир очға берганни сахий де; 
ўзи емай барин муҳтожга берганни ахий де”.

Ҳиммат – ғайрат, шижоат, жўшқин-
лик, ҳафсала, қунт каби яхши хислатлар 
ва одамгарчилик, мурувват юзасидан қи-
линадиган яхшилик, яхши иш, ёрдам каби 
маъноларни билдиради. Шарқ мумтоз ада-
биётида қалам аҳли лирик ва насрий асарла-
рида кишиларни ҳимматли бўлишга чорлаб, 
дидактик характердаги шеърлар, ҳикоят-
лар битган, ҳимматли, жўмард, ғайратли  
одамгина саховат, хайр, эҳсон, яхшилик қи-
лишини алоҳида уқтиришган. 

Навоий “Маҳбуб ул-қулуб”да ҳиммат-
ни саховат тушунчаси билан бирга таҳлил 
қилган ва сажъ санъати билан зийнатлаб 
“Саховат ва ҳиммат” номли алоҳида фасл 
ёзган: “Ҳиммат аҳлиғадур саховат ихтисоси 

ва бу икки шариф сифат валоят хоси. Сахо-
ват одамиға бадандур ва ҳиммат анга руҳ 
ва ҳиммат аҳлидин оламда юз минг футуҳ. 
Ҳимматсиз киши эр сонида эмас, руҳсиз 
баданни киши тирик демас. Олий ҳиммат 
шоҳбозедур баланд парвоз ва беҳиммат 
сичқон сайёде юрутачи тоз. Шунқор маска-
ни шоҳнинг билаги, юрутачи мақоми ўлук-
санинг сассиғ бадани ва сўнгаги. 

...Соҳиби ҳиммат муфлислиқ била паст 
бўлмас, ҳимматсиз ганж топса, бийикларга 
ҳамдаст бўлмас”.

Танбеҳларининг бирида Навоий инсон 
қўл урган ҳар бир ишнинг низоми ҳиммат-
га, ғайратга қурилиши лозимлиги ҳақида 
шундай байт битган:

Ишим ҳимматинг бирла топсун низом, 
Паём ушбу эрди манга, вассалом.
“Насойим ул-муҳаббат”да тилга олин-

ган 770 нафар шайх, орифларнинг ҳиммат 

ҳақида айтган фикрлари ҳикматомуз. Би-
ринчидан, тазкирада шайхларнинг ҳим-
мати билан мусулмонларнинг асирликдан 
озод ва балонинг дафъ бўлиши ҳақидаги 
хабарлар диққатни тортади. Тазкиранинг 
“Шайх Мағрибий” фиқрасида мусулмон-
ларнинг кемада асирликдан озод бўлганини 
“Шайхнинг муборак ҳиммати баракотидин 
асирликдин озод қилдилар”, деб изоҳлаган, 
“Хожа Абдураҳмон Гаҳвораган” фиқраси-
да эса “Ва аларнинг ҳиммати баракотидин 
Тенгри таоло ул балони дафъ қилди”, деган 
хабарни битган. Иккинчидан, тасаввуф ва 
ҳиммат масаласида китобнинг “Абулҳусайн 
Сирвонийи Сағир” фиқрасида шундай дей-
ди: “Андин сўрдиларки, тасаввуф недур? 
Дедиким, “Ҳимматни ягона тутмакдур...”. 
Навоий тазкирада шайхлар тилидан та-
саввуф – адабдур ва адаби баланд инсон, 
тасаввуфда ҳам баланд, деб ёзади. Учинчи-
дан, китобда ҳиммат билан боғлиқ васият-
лар ҳам айтилган. Жумладан, “Шайх Аҳмад 
Ҳарроний” фиқрасидаги шайхнинг васия-
ти айнан ҳимматли бўлиш ҳақида: “Бирав 
андин васият истидъоси қилди. Ул деди-
ким, ҳимматингни баланд тут!”. Абубакр 
Тамастоний васияти ҳам жуда ибратли ва 
таъсирли бўлиши билан бирга, тарбиявий 
аҳамияти билан қимматлидир: “Бирав анга 
дедиким, манга васияте қил! Ул дедики, до-
имо ҳимматли бўлки, у барча ишларнинг 
кучи ва манбаидир”. Тўртинчидан, инсон 
камолотида ҳимматнинг ўрни масаласи 
тазкиранинг шайх “Жаъфар б. Муҳаммад 
б. Нусайр Хулдий Хаввос”га бағишланган 
фиқрада шундай талқин этилган: “Ва ҳам ул 
дебдурким, олийҳиммат бўл! Зотан, киши-
ни жидду жаҳд эмас, олийҳиммат камолга 
етиштиради”. 

Навоийнинг ахий сифатидаги шарафли 
номи тарих зарварақларида Темурийлар Уй-
ғониш даврининг энг ҳиммати баланд сахий 
мулкдори, бунёдкори сифатида муҳрланган. 
Бобур “Бобурнома” мемуарида битганидек, 
у олий ҳиммати билан тенгсиз даражадаги 
мураббий ва муқаввийдир.

Ҳирс – бирор нарсага қаттиқ берилиш, 
очкўзлик, таъма, таъмагирлик каби салбий 
хислатни, киши феълидаги уни ҳалокатга 
олиб борувчи қусурлардан бирини билди-
рувчи ахлоқий тушунча. Қуръони Карим 
ва ҳадисларда, Шарқ мумтоз адабиёти на-
мояндаларининг дидактик асарларида ин-
сонлар ҳирс, таъма каби иллат ва қусурдан 
огоҳлантирилган. 

Навоий асарларида ҳирс билан боғлиқ 
ҳолат, тушунчалар тарихий ва бадиий қаҳра-
монлар тасвири ё талқини, улар билан боғ-
лиқ воқеалар баёнида кўрсатилган. Улуғ 
шоир асарлари сюжетида ё киноя билан, ё 
талмеҳ санъати воситасида ишора билан Қо-
рун образи, Қорун ганжи, унинг қирқ нафар 
қули кўтариб юрадиган хазинасининг қулфу 
калитлари, уни ер ютиши ҳақида ибратли 
нас рий ва лирик лавҳалар битилган. “Тарихи 
мулуки Ажам”да тилга олинган ҳукмдорлар-
нинг ҳирс, очкўзлик сабаб давлат бошқару-
видаги таназзули ҳаққоний ёритилган. Бу-
нинг ёрқин мисоли сосоний ҳукмдор Хус рав 
Парвиз бинни Хурмуздир. “Маҳбуб ул-қу-
луб”да асар характеридан келиб чиқиб, маъ-
лум бир ижтимоий табақалар мисолида ҳирс, 
таъма, амал ҳирси, кўз ҳирси, тўқлик ҳирси 
каби салбий хислатлар панд-насиҳат усулида 
англатилади. Асарнинг “Номуносиб ноиблар 
зикрида”, “Шаҳна ва зиндонийлар ва асаслар 
зикрида” амал ҳирси қораланса, “Мубрим га-
долар зикрида” уларни ғазаб билан “Тилан-
чи ва гадо, кўпраги беғайрат ва беҳаё” дея 
танқид қилади. Улардаги кўз ҳирси, кўз таъ-
маси хусусида нафрат билан “Кўзлари ҳирс-
нинг “сод”и ва тамаънинг “айн”и ва бу ҳирс 
ва тамаъдин жону кўнгулларида маҳрумлуқ 
шайни” деб ёзади. “Қаноат зикрида” Навоий 
фаслни, асосан, тазод шеърий санъатига қу-
рилган рубоий билан хулосалаган: 

Ҳар кимки, қаноат тарафи нисбати бор, 
Борча эл аро тавозеу иззати бор, 
Улким тамаъу ҳирс била улфати бор, 
Яхши-ямон ичра зиллату накбати бор.
“Маҳбуб ул-қулуб”нинг “Сафар манофиъ 

зикрида” ёзилган танбеҳда  башар аҳлига: 
“Умрни ғанимат бил, сиҳат ва амниятқа шукр 
қил” дея сажъга қурилган ҳикматлари билан 
насиҳат қилади ва ҳирс, таъма, тўқлик ҳирси-
дан халос бўлиш учун “Очлиғ ҳикмат сармоя-
сидур ва тўқлуғ ғафлат пироясидур. Тўқлуғ 
ҳирсин кўнгулдин йўқ қил, ўзунг оч бўлиб, 
бир очни тўқ қил”, дейди. Навоий бу ҳикмати 
билан маълум маънода Муҳаммад с.а.в.нинг 
“Кимки ҳирс, очкўзлик билан овқатланса, 
Аллоҳу таоло унинг қалб кўзини ёпиб қўя-
ди”, деган ҳадисига ҳам ишора қилганини 
англаш мумкин. Улуғ шоир бу ҳадисни “На-
сойим ул-муҳаббат” асарида ёдга олган.

Навоий “Вақфия” асарида  ўзининг бе-
такрор услуби билан ҳирсни қароқчига, қа-
ноатни эса қиличга менгзайди ва мақсадини 
бир рубоийда поэтик талқин қилади:

То ҳирсу ҳавас хирмани барбод ўлмас, 
То нафсу ҳаво қасри барафтод ўлмас. 
То зулму ситам жониға бедод ўлмас, 
Эл шод ўлмас, мамлакат обод ўлмас.

Буробия РАЖАБОВА,
ЎзР ФА Ўзбек тили, адабиёти

 ва фольклори институти етакчи 
илмий ходими, 

филология фанлари номзоди

«ÈØÈÌ ¥ÈÌÌÀÒÈÍÃ 
ÁÈÐËÀ ÒÎÏÑÓÍ ÍÈÇÎÌ...»

Норқобилнинг рус тилида чоп 
этилган тўпламига кирган икки 
ҳикоясини ҳам журналнинг шу 
сонида ўқийсиз.

Қорақалпоқ тилидан Тилак 
Жўра ўзбекчалаштирган атоқ-
ли шоир Иброҳим Юсуповнинг 
шеърлари, Абдумажид Азим 
таржимасида тақдим этилган 
америкалик йирик сармоя-
дор, илм-маърифат ҳомийси 
Эндрю Карнегининг “Ҳаётим тарихи” мемуар-қиссаси, 
Оскар Уайлд қаламига мансуб “Саломея” номли пьеса 
(таржимон Мафтуна Муҳаммад Амин) турли адабий 
тур ва жанрларда яратилган етук асарлар сифатида 
ўқувчиларда қизиқиш уйғотиши тайин.

“Муҳаррир минбари” рукнида берилган Аҳмаджон 
Мелибоевнинг “Улуғ ўтмиш сабоқлари” мақоласида 
кейинги йилларда ўзбек адабиётида яратилган тарихий 
романларнинг ютуқ ва камчиликлари таҳлил этилган 
бўлса, адабиётшунос Иқболой Адизованинг тадқиқотида 
Мутрибий тазкиралари ўрганилган. 

Àíãëèÿäàãè ê´ë 
Редьярд – Англиядаги кўлнинг номи. Киплингнинг 

ота-онаси илк бор шу кўл соҳилидаги уйда учрашиб 
танишадилар. Тақдирдаги бу учрашув шарафига улар 
фарзандини кўл номи билан атаганлар.

Íîáåëü ìóêîôîòè 
Редьярд Киплинг адабиёт бўйича Нобель мукофо-

тига сазовор бўлган энг ёш ёзувчидир.У бу шарафли 
номга 1907 йилда 41 ёшида эришган. Ўша вақтда ёзув-
чининг “Чангалзор китоби”, “Ким” ва “Оддий эртаклар” 
номли асарлари жаҳонга тарқалган эди. Бу рекорд 
ҳозиргача янгиланмаган. Қолаверса, Киплинг адабиёт 
йўналишида Нобель мукофотини олган биринчи инглиз 
адибидир. Мукофот ёзувчига “Кузатувчанлиги, ёрқин 
фантазияси, ғоялар теранлиги ва етук ҳикоячилик ис-
теъдоди” учун тақдим этилган. 

Киплинг Нобель мукофотини олса-да, маросимда 
нутқ сўзламаган, аммо инглизлар бермоқчи бўлган бар-
ча давлат мукофотларини рад этган. Шундай қилиб, у 
сэр бўлмади, Бани Фахрий орденини, Муқаддас Геор-
гий ва Муқаддас Михаил орденларини олмади. Бунинг 
сабабини у ҳеч кимга хизмат қилмаслиги, фақат ўзи-
нинг қарашларига содиқ қолиши билан изоҳлади. 

Дунёга машҳур ёзувчи бўлса-да, Киплинг Шарқий 
Суссексдаги XVII асрда қурилган қадимий уйида, шаҳар 
шовқинлари ва ёзувчиларнинг давраларидан узоқда 
яшайди. “Яхши ва тинч ошён”, деб ёзади Кип линг ўз 
уйи ҳақида. У уйини 9300 фунтга сотиб олган, ўзи бир 
йилда 5000 фунт ишлаб топган.

Ýíã ê´ï ³àëàì μà³è 
îëãàí àäèá

“Чангалзор китоби” 1894 йилда нашр этилган 
ва бирдан ақл бовар қилмас даражада машҳурлик 
чўққисига чиққан. Қизиғи шундаки, Киплинг ўзи эртак 
ёзишни ўйламаган, аммо бошқа бир таниқли болалар 
ёзувчиси Киплингнинг ҳинд чангалзорлари ҳақидаги 
ҳикояларини тинглагач, унга ўзини болалар адабиёти 
соҳасида синаб кўришни маслаҳат беради. Биринчи ки-
тоб муваффақиятидан кейин орадан бир йил ўтиб, “Ик-
кинчи чангалзор китоби” (1992 йилда Памела Жекел 
“Учинчи чангалзор китоби”ни ёзди) нашрдан чиқади. 
Маугли Киплингни жаҳон болалар адабиёти юлдузига 
айлантиради. XX аср бошида чоп этилган “Ким” романи 
бу муваффақиятни янада мустаҳкамлайди. Етим бола 
ва кекса ламанинг Ҳиндистон бўйлаб сафари ҳақидаги 
бу асар асрнинг энг харидоргир юзта китобдан бири  са-
налади. Шундай ажойиб китоблар ёзганидан сўнг 1897 
йилга келиб, Киплинг дунёнинг энг кўп ҳақ тўланадиган 
ёзувчиси, дея эътироф этилади ва кўп йиллар давоми-
да шундай бўлиб қолади.

Êàíàäàëèê 
ìóμàíäèñëàð óçóãè

1922 йилда Киплингдан Канададаги техника олий 
ўқув юртлари талабаларининг битирув маросимини 
ўтказиш тартибини ишлаб чиқишда ёрдам бериши-
ни сўрашади. Биринчи маросим 1925 йил 25 апрелда 
университетнинг Монреал клубида бўлиб ўтади. Унда 
олти нафар муҳандис иштирок этади. Маросим воқеа-
лари ҳам, унда муҳандислар эътироф этган  касб бурчи 
ҳақидаги матн ҳам ҳозиргача сир сақланади. Маросим 
битирувчиларга темир узук тақдим этилиши билан 
якунланади. Узук ўнг қўлнинг жимжилоғига тақилади. 
Узук эгаси чизма чизганда, бирон асбоб ишлатганда 
ёки тугмачаларни босганда ўз эгасига халал бериб, унга 
касб бурчини эслатиб туради.  

Киплинг канадалик муҳандисларнинг узуги ҳақи-
да шундай ёзган эди: “У навқирон ақл сингари қўпол 
ва силлиқланмаган. Узукнинг четлари атай ғадир-бу-
дирлигича қолдирилган, ёшларнинг феъл-атвори ҳам 
шундай бўлади. Узукнинг ибтидоси ва интиҳоси йўқ, 
худди бизни қуршаб турган олам сингари. Олтин узук 
ёнига тақилса, уни тарнаб ташлайди. Бу бойлик йиғиш 
истаги касбу кордан йироқ бўлиши керак деганидир”. 

Киплинг ўйлаб топган муҳандисларга бағишланган 
тадбир ҳозир ҳам Канададаги йигирмага яқин техника 
олий ўқув юртларида мунтазам ўтказиб келинмоқда.

Бошланиши 1- саҳифада

Яқинда нашрдан чиққан журналнинг ушбу сонида 
жаҳон адабиёти намояндалари, шу жумладан, қардош 
халқлар адабиёти вакилларининг энг сара асарлари жой 
олган.

Аввало, “Навоий сабоқлари” рукнида ўзбек мумтоз 
адабиётидан бир намуна – Ҳусайн Бойқаронинг “Рисолаи 
Ҳусайн Бойқаро” асари табдили берилгани ўқувчиларга 
ажойиб туҳфа бўлганини таъкидлаш жоиз.

Асарларида инсонийликни, ватанпарварлик ва са-
доқатни жўшиб тараннум этган атоқли грузин адиби 
Нодар Думбадзенинг “Қўрқманг, онажон” номли чега-
рачилар ҳаётидан олиб ёзилган романи (рус тилидан 
Иззат Аҳмедов ўгирган) ҳамда таниқли қирғиз ёзув-
чиси Тугалбой Сидиқбековнинг қадим аждодларимиз 
– бир ярим минг йил бурун Сибир ва Олтойда яшаган 
туркий элатлар ҳаёти тасвирланган “Кўк ялов” рома-
ни (қирғиз тилидан Улуғбек Абдусаломов таржимаси) 
журналнинг ушбу сони мундарижасига салмоқ бағиш-
лаган.

Стефан Цвейгнинг “Бир умрнинг заволи” (рус ти-
лидан Низом Комил таржима қилган) ҳамда Қўчқор 

Ўзим ўқийман

    АФРИКАЛИК  БОЛА
– Ўлкангизда бир ойки
Саёҳатда юрибман.
Юртингизни юртимга
Сал ўхшатиб турибман.

Ҳайратдамиз, ғалати
Меҳмон бола сўзлари:
– Бизда кун иссиқ, сизда
Одамларнинг юзлари.

         БЎРИ
Онаси ўлганда ҳам
Йиғламас экан бўри.

Отаси ўлганда ҳам
Йиғламас экан бўри.

Ҳайвонот боғида ҳам
Кузатиб билдим буни.
Ёмон уввос солди у,
Оч қолиб кетган куни.

      АРАВА
Тиним билмай, 
Тин билмай, 
Айланади ғилдирак.
Аравани элтмоққа 
Шайланади ғилдирак.

Юриб-юриб манзилга 
Етиб бориб, олгач тин,
Фақатгина эшакка 
Мақтов ёғилар нечун?..

Одилбек  МЎМИНЖОНОВ, 
Андижон вилояти, Бўстон тумани
 48-мактабнинг 6-синф ўқувчиси


